
Ráiteas Bunchuspóra / Fís d’Fhine Gall

RÁITEAS BUNCHUSPÓRA

Gníomhóidh Bord Forbartha Fhine Gall mar chatalaíoch le soláthar trathúil, éifeachtach riachtanais bonneagair agus seirbhíse an chontae is mó méadú daonra agus geilleagair in Éirinn a éascú. Le seo a bhaint amach, tabharfaidh sé aird ar leith ar fhorbairt inbhuanaithe, chomhionannas, chuimsitheacht shóisialta agus shaibhriú cultúrtha.

FÍS D’FHINE GALL

Faoin bhliain 2011, aithneofar Fine Gall go réidh mar chontae a bhfuil féiniúlacht shóisialta agus chultúrtha ar leith aige, atá ag baint sochair as forbairt inbhuanaithe, áit a mbeidh comhfhreagracht ar áitritheoirí agus eagraíochtaí as buntáistí uile an chontae a uasmhéadú le caighdeán na beatha a fheabhsú do gach duine.

Bord Forbartha Fhine Gall,

Bosca 174,

Áras an Chontae,

Sord,

Fine Gall, Co. Átha Cliath

Guthán: 01 890 5095

Facs: 01 890 5195

R-phost: fingaldev@fingalcoco.ie 

Láithreán gréasáin: www.fdb.ie 

Réamhrá an Chathaoirligh

Tá lúcháir orm 3ú Tuarascáil Bhliantúil Bhord Forbartha Fhine Gall a chur i láthair.

Tugann an Tuarascáil mionsonraí ghníomhaíochtaí an Bhoird i soláthar na Straitéise d’Fhorbairt Gheilleagrach, Shóisialta agus Chultúrtha chomh maith le déileáil le beartais agus cláir a tháinig ón rialtas láir mar an phróiseas Ceadaithe agus Comhtháite Fheabhsaithe.

Ghabh an Bord, cosúil le gach Bord Forbartha Contae (BFC), an chéad athbhreithniú foirmeálta ar a Straitéis de láimh i 2005. Ghlac an t-athbhreithniú cuid mhór ama agus fuinnimh. Dearcadh ar an dul chun cinn a bhí déanta go dtí seo agus leagadh síos tosaíochtaí do bhearta nua nuálacha, imeascthacha a mbeadh baint ag dhá ghníomhaireacht chomhaltais, ar a laghad, de chuid an Bhoird leo. Foilseofar an Straitéis, atá chóir a bheith críochnaithe, go luath i 2006.

Ba é Dermot McCarthy, Ardrúnaí Roinn an Taoisigh agus áitritheoir de chuid Fhine Gall, an príomhchainteoir ag seoladh an athbhreithnithe. Léiríonn láithreacht An Uas McCarthy ag cruinniú den Bhord tiomantas an Rialtais d’obair Bhord Forbartha Fhine Gall agus ba mhaith liom mo bhuíochas pearsanta a thabhairt don Uas McCarthy as a inchur luachmhar ag céim ríthábhachtach sa phróiseas athbhreithnithe.

Níl feidhm a rá nár chuir an t-athbhreithniú stad le hobair leanúnach an Bhoird. Bunaíodh Fóram Pháirtithe Leasmhara Aerfort Bhaile Átha Cliath i 2005. Ba chuspóir é seo de chuid an Bhoird le fada agus bhí lúcháir orm ionadaíocht a dhéanamh do BFFG ag cruinniú bunaithe Fhóram Pháirtithe Leasmhara Aerfort Bhaile Átha Cliath ar 6ú Deireadh Fómhair 2005.

Rinneadh obair ollmhór, mar a gcéanna, in ullmhú Straitéis nua Phróifíl Chontae agus Gheilleagrach d’Fhine Gall. D’fhostaigh an Bord na Sainchomhairleoirí Geilleagracha Fitzpatrick Associates le tabhairt faoi phróifíl chontae a chruthú agus straitéis gheilleagrach agus fhorbartha a cheapadh. Ag aithint tábhacht an chláir oibre inbhuaine, cheap an Bord sainchomhairleoirí neamhspleácha leia an Straitéis a dhíonadh maidir le hinbhuaine nuair a bhí sí á dréachtadh. Lena chois sin, rinne an Bord réimse leathan comhairliúcháin ar an dréachtdoiciméad le páirtithe leasmhara áitiúla, réigiúnacha agus náisiúnta i 2005.

Ba mhaith liom buíochas ó chroí a thabhairt do gach duine a bhí rannpháirteach in obair an Bhoird i 2005, don Choiste Monatóireachta ar Chuimsitheacht Shóisialta, don Choiste Stiúrtha Comhtháite Fheabhsaithe, do Ghrúpa Stiúrtha Thuarascáil Fitzpatrick agus do Ghrúpa Stiúrtha Fhóram Pháirtithe Leasmhara Aerfort Bhaile Átha Cliath agus, ar ndóigh, do chomhaltaí Boird agus a máthaireagraíochtaí.

An Comhairleoir Ciaran Byrne

Cathaoirleach

Ráiteas an Stiúrthóra

Is í seo tríú tuarascáil Bhord Forbartha Fhine Gall, agus cumhdaíonn sí an bhliain 2005. Arís, ba mhór an sásamh a baineadh as an eispéireas ar dhóigheanna, cé go raibh bacainní ann ar dhóigheanna eile, agus, mar stiúrthóir, is tábhachtach go labhraím ar an da chuid sa dóigh is go mbainfimid ár n-acmhainn amach mar Bhord agus go ndéanfaimid dul chun cinn follasach.

I dtús na bliana 2005 d’ordaigh an Roinn Comhshaoil, Oidhreachta agus Rialtais Áitiúil do gach Bord Forbartha Contae agus Cathrach (BFCí) dul ar aghaidh le hathbhreithniú ar a straitéisí. D’iarr an t-athbhreithniú seo ar na BFCí buanna agus teipeanna, tosaíochtaí nua agus an comhthéacs síorathraitheach sóisialta agus geilleagrach a chur san áireamh. Cuirtear síos go hiomlán air seo níos faide ar aghaidh sa tuarascáil. Tháinig roinnt téamaí a bhí ann amach as Athbhreithniú Fhine Gall chomh maith le freagairt do dhúshláin phobal nua agus méadaitheach Fhine Gall.

Caithfear síor-athbhreithniú a dhéanamh ar an phróiseas a bhunaigh na BFCí agus a leag amach na céimeanna chuig foilsiú ár gcéad straitéise contae ag leibhéal láir chomh maith le leibhéal áitiúil. Lig an tAthbhreithniú dúinn tiomantas áitiúil agus fuinneamh don phróiseas seo a thomhas agus a atreorú. Gan forbhreathnú mionsonraithe ón lár, áfach, táimid ag braith níos mó ar lánrogha áitiúil, nuálaíocht áitiúil agus forfheidhmiú áitiúil. Tógann sin ceist faoin tionchar fadtréimhseach a bheidh againn ar chroíchórais phleanáil agus soláthar seirbhíse.

Ón idirghníomhaíocht a bhí agam le comhaltaí Boird agus comhghleacaithe eile i ngníomhaireachtaí, feicim go bhfuil croí-aidhm an Bhoird slán i gcónaí. Is í an aidhm sin ná ligint do ghníomhaireachtaí stáit, d’eagraíochtaí forbartha pobail áitiúla, do na comhpháirtithe sóisialta agus don rialtas áitiúil comhghuaillíochtaí straitéiseacha a dhéanamh as a dtiocfaidh soláthar níos imeascthaí, níos forfhásaí agus níos cuimsithí a n-iomad clár agus seirbhísí aonaracha.

Faoi dheireadh, ba mhaith liom a rá gur lean foireann an Bhoird agus na Stiúrthóireachta d’fhorfheidhmiú an chláir oibre a bhí ann agus gur fhreagair siad do thiomantais seachtracha eile a aithníodh i 2003.

Dála an Chathaoirligh, ba mhaith liom buíochas a thabhairt do na comhaltaí Boird agus do mo chomhghleacaithe ar fhoireann na Stiúrthóireachta as a dtiomantas, a rannpháirtíocht agus a bhfuinneamh sa phróiseas seo.

Senan Turnbull

Stiúrthóir

Tuarascáil Bhliantúil 2005

An Creat Oibríochtúil

COMHALTAÍ  BFFG 1
AN RIALTAS ÁITIÚIL:                                  AN EARNÁIL STÁIT:

An Comhairleoir Ciaran Byrne                       Conor Agnew UFT Éireann

      Cathaoirleach, CBS2, CCFG3 Pleanála         Tony Hannigan FÁS

      agus Forbartha                                               Siobhan Moore Údarás Aerfort Bhaile Átha 

An Comh. Joan Maher Cathaoirleach,                                         Cliath4
      Comhairle Contae Fhine Gall                        Noel McCabe Fiontraíocht Éireann

An Comh. Anne Devitt CBS, CCFG                 Catherine McCluskey Turasóireacht Átha 

      Pobail, Cultúir agus Ginearálta                                                             Cliath

An Comh. Michael Kennedy CBS, CCFG        Peter Maguire An Garda Síochána

      Iompair                                                           Mary Meaney An Institiúid Teicneolaíochta

An Comh. David Healy CBS, CCFG                                          Baile Bhlainséir

      Seirbhísí Comhshaoil                                     Des Murtagh CGO Co. Átha Cliath

An Comh. Gerry McGuire CBS, CCFG           Colm O’Neill An Roinn Gnóthaí Sóisialta 

      Tithíochta                                                                               agus Teaghlaigh

An Comh. May McKeon Comhairle Baile        Lorcan O’Toole Teagasc

      Bhaile Brigín                                                  Jim O’Sullivan Feidhmeannacht na Seirbhíse

                                                                                                        Sláinte

John Tierney Comhairle Contae Fhine Gall       Stephen Falvey An Roinn Oideachais agus

      (Bainisteoir Contae)                                                                   Eolaíochta

NA COMHPHÁIRTITHE SÓISIALTA          FORBAIRT ÁITIÚIL

Barbara Brennan Fóram Pobail Fhine Gall       Linda Curran Comhpháirtíocht Ceantair

Anne Brophy Fóram Pobail Fhine Gall                                        Bhaile Bhlainséir

Valerie Henderson Fóram Pobail Fhine Gall     Jeanne Deegan Comh. Teo. LEADER Átha

Andrew McCann Fóram Pobail Fhine Gall                                  Cliath Tuaithe

Gail Eames Fóram Gnó Fhine Gall                     Oisín Geoghegan Bord Fiontraíochta Contae

Tony Lambert Fóram Gnó Fhine Gall                                              Fhine Gall

Frank O’Leary Feirmeoirí Aontaithe na            Emer Mulligan Comhoibriú Fine Gall

                           hÉireann                       Michelle Butler Coiste Fhine Gall um Chúram Leanaí Tom Simpson Comhairle Cheardchumann         Elaine O’Sullivan Turasóireacht Fine Gall

                        Bhaile Átha Cliath

BA MAITH LINN AITHEANTAS AGUS BUÍOCHAS A THABHAIRT D’IARCHOMHALTAÍ BOIRD:

                                                                                            1ar 31ú Nollaig 2005

Noel Mulvihill Feidhmeannacht na Seirbhíse Sláinte       2Coiste Beartais Straitéisigh
An Comh. Peter Coyle Comhairle Contae Fhine Gall      3Comhairle Contae Fhine Gall  

                                                                                            4Údarás Aerfort Bhaile Átha Cliath

FREASTAL

Thionóil BFFG 9 n-uaire sa tréimhse dhá mhí dhéag ó Eanáir go Nollaig 2005. Léirítear freastal chomhaltaí ar chruinnithe sa tabla thíos.

Déantar anailís ar thaifid mhionsonraithe freastail ó am go céile le monatóireacht a dhéanamh ar leibhéil fhoriomlána rannpháirtíochta. Ba ghné leanúnach de chruinnithe Boird i 2005, diomaite de roinnt bheag éisceachtaí, an leibhéal íseal freastail, a aithníodh mar ábhar imní don chéad uair i 2003. Is feidhm gach duine aonair de lucht freastail an freastal, ach is ar an Bhord iomlán i gcomhchoiteann atá freagracht as aghaidh a thabhairt ar an cheist.

Is táscaire pháirteach an freastal de ghlacadh leis an phróiseas. Phléigh an Bord seo roimhe seo agus cé gur fíor nach féidir a bheith ag súil le freastal iomlán i gcónaí, ní féidir leis an Bhord a ghnó a dhéanamh gan tromlach na gcomhaltaí a bheith i láthair do dhíospóireachtaí agus chinntí éagsúla. Ní féidir le cinnteoireacht imeascthach a bheith ann má chailleann earnáil amháin nó gníomhaireacht amháin teagmháil le comhpháirtithe ag leibhéal Boird agus ní féidir le haon fhorfheidhmiú cláir nó le haon fhreastal ar choistí a áit sin a ghlacadh.

Léirigh suirbhéanna agus díospóireachtaí a rinneadh ar dhá ócáid roinnt fáthanna féideartha nach bhfuil an freastal ach amuigh is istigh ar 50% an cruinniú. Ba cheist amháin go háirithe an deis teoranta a bhí ag comhaltaí plé le ceisteanna a bhí ag teacht chun tosaigh nó le ceisteanna leantacha, diomaite d’fhorfheidhmiú na Straitéise amháin. I 2005 chomhaontaigh an Bord:

“Gur féidir leis na cruinnithe a thionólann sé an talamh neodrach a sholáthar atá riachtanach le pointí ríthábhachtacha, a bhfuil tionchar acu ar an Chontae agus ar na heagraíochtaí comhaltais, a phlé. Soláthraíonn seo timpeallacht inár féidir idirghníomhaíocht a éascú. Níos tábhachtach arís, má tá an struchtúr cuí ann, soláthraíonn sé creat dearfach le tabhairt faoi:

Bacainní le forbairt chomhtháite;

Breithniú freagairtí nuálacha do na bacainní sin; agus go ginearálta a bheith mar bhonn agus thaca le ceann de na lárionaid is dinimiciúla san Aontas Eorpach.” (Tuarascáil ERM ó Chruinniú BFFG 16ú Feabhra 2006).

De gheall air seo thuas, cinneadh, mar chuid den phróiseas athbhreithnithe, ar struchtúir sainiúla a chur in áit i 2006 a d’fheabhsódh acmhainn an Bhoird le plé ar bhealach níos suntasaí le ceisteanna straitéiseacha ar ábhar imní iad do chomhaltaí agus dá ngníomhaireachtaí, agus, lena chois sin, a d’éascódh fócas ag cruinnithe ráithiúla an Bhoird ar na dúshláin a bheidh os coinne Fhine Gall sa todhchaí.

Meán % Freastail ar Chruinnithe Boird i 2005

100

CAITEACHAS BFFG

Ó bunaíodh é i 1999 tá caiteachas BFFG ag méadú leis de réir mar atá an t-ualach oibre ag méadú. Cuimsítear buiséad iomlán BFFG i mBuiséad Bliantúil Chomhairle Contae Fhine Gall (faoi Chlár 4: Dreasachtaí agus Rialuithe Forbartha).

San iomlán, bhí méadú 4% i gcaiteachas 2005, a bhuíochas sin, den chuid is mó, do mhéaduithe i gcostais tuarastal agus i dtáillí sainchomhairliúcháin. Diomaite de na costais tuarastal, is iad na táillí a íoctar ar sheirbhísí sainchomhairliúcháin an mhír is mó caiteachas.

Bhain na costais sainchomhairliúcháin le ceithre réimsí ríthábhachtacha oibre:

Athbhreithniú mór ar straitéis BFFG a thionscain ERM go luath sa bhliain.

Íocadh tráinse deiridh táillí fosta le Fitzpatrick & Associates as a gcuid oibre ar phróifíl gheilleagrach Fhine Gall. Chríochnaigh Dr Adrian Kavanagh (ONE Maigh Nuad) anailís chláir mharcáilte ar thorthaí toghchán 2002 agus 2004 i bhFine Gall. Lena chois sin, bhunaigh BFFG clár comhaltachta le staidéar cáilíochtúil leantach ar thosca a théann i bhfeidhm ar rannpháirtíocht vótálaithe a sholáthar. Rinne Tekenable iniúchadh rannta sonraí ar bhunachair sonraí ghníomhaireachtaí stáit.

Bhain na príomhchostais chlódóireachta le Nuachtlitir ráithiúil BBFG, an Tuarascáil Bhliantúil, agus le hobair thosaigh dheartha don tuarascáil ar an Phróifíl Gheilleagrach.

Tá miondealú ar bhuiséad 2005 sa tábla thíos.

CAITEACHAS 2005

Tuarastail agus Taisteal Foirne          368,905       

Sainchomhairliúchán                             50,354

Clódóireacht                                            20,001

Bogearraí Ríomhaire                              12,790

Bord agus Coistí                                        8,712

Oiliúint                                                       5,521

Cumarsáidí                                                3,017

Costais Ilghnéitheacha Oifige                  2,116

Fógraíocht                                                     457

Iomlán                                                      471,873

TABHAIRT ISTEACH CHÓRAS BAINISTÍOCHTA AGUS FORBARTHA FEIDHMÍOCHTA

Mar chuid den phróiseas tagarmharcála d’fhostaithe san earnáil phoiblí, tá Córas Bainistíochta agus Forbartha Feidhmíochta (CBFF) tugtha isteach anois ag Comhairle Contae Fhine Gall (agus, lena linn sin, ag Bord Forbartha Fhine Gall). Cinnteoidh forfheidhmiú CBFF go mbeidh an fhoireann go hiomlán eolach ar a ról agus a bhfreagrachtaí agus ar an dóigh a bhféadann a gcuireann gach duine aonair leis an obair fíordhifear a dhéanamh do sholáthar seirbhíse. Cuireann CBFF ar chumas mhaoirseoirí a gcuid oibre a dhéanamh níos éifeachtaí agus soláthraíonn sé creat d’obair bhuíne níos fearr san eagraíocht. Cuideoidh sé le maoirseoirí acmhainn a bhfoirne a uasmhéadú, agus, san am chéanna, réimsí a aithint ina bhféadfadh feabhsúchán a bheith de dhíth. Ghlac foireann iomlán BFFG páirt sa phróiseas seo go dtí seo, agus tá ball foirne amháin ag feidhmiú mar oiliúnóir do ranna eile sa chomhairle.

Ag Riar do Riachtanais Sonraí agus Taighde i bhFine Gall

AN TIONSCNAMH RANNTA SONRAÍ

Is príomhdhúshlán leantach do chontae coibhneasta nua Fhine Gall easnamh sonraí ar Fhine Gall, agus dá bharr sin, easnamh anailíse agus taighde. Tá dhá ghné de seo ann:

Sonraí teoranta oifigiúla ó ghníomhaireachtaí mar LOS agus IGT a bhfuil sainchúram náisiúnta orthu staitisticí agus taighde a sholáthar; tá sonraí bunaithe ar Fhine Gall neamhiomlán ar a fheabhas, cé go bhfuil an Bord ag oibriú le seo a athrú;

Sonraí uireasacha nó sonraí nach ann dóibh ó fhoinsí riaracháin. Mar shampla, ní choinníonn eagraíochtaí atá bunaithe go háitiúil féin Fine Gall mar aonad geografach incheistithe.

Tá Bord Forbartha Fhine Gall ag obair ar rannadh sonraí riaracháin ar bhonn Fhine Gall le conablach 5 bliana. Tháinig an cuspóir seo as bunStraitéis 2002-2011. Ar an ábhar gur fíorbheag gníomhaireacht a fheidhmíonn ar bhonn Fhine Gall (i gcásanna áirithe cumhdaíonn críocha riaracháin na ngníomhaireachtaí stáit páirteanna de Chontaethe máguaird na Mí, Lú, Dheisceart Átha Cliath agus Chill Dara) is teoranta an acmhainn rannta sonraí agus anailísithe atá ann.

Lena chois sin, ní chuidíonn an córas reatha postchóid leis an scéal. Tá páirteanna dá dtugann An Post “Contae Átha Cliath” air i bhFine Gall, chomh maith le cuid de cheantair phostchóid uimhir a 9, 11, 13, 15 agus 17. Níl aon úsáid phraiticiúil leis an chóras postchóid atá ann maidir le tuairisciú geografach.

Ag aithint dúinn go bhfuil tionchar diúltach ag easnamh bonneagair mhaith sonraí ar gach rud atáimid ag iarraidh a bhaint amach maidir le comhoibriú idirghníomhaireachta, pleanáil seirbhísí agus próifíliú sonraí, bhunaigh an Bord an Coiste Thionscnamh Sonraí Contae i 2004 le hoibriú go dian ar an cheist. Is sampla an-mhaith de spiorad comhoibríoch an Bhoird i ngníomh an Coiste Sonraí. Tá sé comhdhéanta d’ionadaithe ó na heagraíochtaí seo a leanas:

●   Comhairle Contae Fhine Gall;

●   Feidhmeannacht Seirbhíse Sláinte Cheantar an Tuaiscirt;

●   An Garda Síochána;

●   CGO Chontae Átha Cliath;

●   FÁS;

●   An Roinn Gnóthaí Sóisialta agus Teaghlaigh;

●   Comhpháirtíocht Ceantair Bhaile Bhlainséir;

●   Cumann Tráchtála Shoird;

●   Fóram Pobail Fhine Gall.

Chinn an coiste go luath sa phróiseas go gcaithfeadh siad saineolaithe seachtracha a fhostú leis an fhadhb a imscrúdú agus féachaint le teacht ar fhuascailtí inoibrithe a chloífeadh le ceanglais an Achta um Chosaint Sonraí. I ndiaidh phróiseas poiblí soláthair thug an Coiste an conradh do Tekenable Ltd. i Mí Mheithimh 2005.

Ba é príomh-shainchúram Tekenable teorannuithe ar thuairisciú geografach chórais sonraí a shárú agus teacht ar shraith prótacal inoibrithe do rannadh sonraí idir gníomhaireachtaí comhaltais.

Tháirg Tekenable roinnt dréachtdoiciméad a pléadh agus a forbraíodh go leitheadach taobh istigh den Choiste agus taobh istigh d’eagraíochtaí comhaltais an Bhoird faoi seach araon, sa dara leath de 2005. Is é an chéad chéim eile an díospóireacht a leathnú agus lucht éisteachta níos leithne a thabhairt isteach. Le seo a dhéanamh tá rún ag an Bhord seimineár a thionól i 2006 le cinneadh agus moltaí Thuarascáil Tekenable a phlé.

Cuimsítear cuid de na príomhphointí anseo:

DRÉACHTCHINNEADH

●   Tá úinéirí sonraí sásta sonraí a rannadh;

●   Is ard caighdeán na sonraí a dtángthas orthu sna córais;

●   Is beag gníomhaireacht nach n-aithníonn Geografaíocht Fhine Gall;

●   Ní sháraíonn sonraí staitistiúla nach n-aithnítear daoine aonaracha iontu an tAcht um 

     Chosaint Sonraí;

●   Tá eagla ar na gníomhaireachtaí go mbainfí míchiall as na sonraí;

●   Tá an iomad teicneolaíochtaí éagsúla ina stóráltar na sonraí.

PRÍOMH-DHRÉACHTMHOLTAÍ

●   Ba chóir do gach Gníomhaireacht Stáit, ar comhaltaí Boird iad, sonraí a aistriú le haghaidh

     geochódú1 go bonn Fhine Gall;

●   Ba chóir don Bhord tacaíocht iomlán a thabhairt don chóras nua postchóid náisiúnta atá 

     molta, ar choinníoll go gcomhleanann an córas nua postchóid críoch Fhine Gall;

●   Ba chóir glacadh le TRCí mar aonaid bheaga gheografacha i mbunachair sonraí;

●   Ba chóir don Bhord comhlacht neamhspleách a thoghadh, a bhunú nó a fhostú le gníomhú 

     mar ghníomhaire geochódaithe;

●   Ba chóir don Bhord Beartas Úsáide Córa a fhorbairt dá ghníomhaireachtaí comhaltais le 

     míchiall sonraí a sheachaint;

●   Ba chóir don Bhord tionscadal píolótach a bhunú darb ainm Mol Sonraí Fhine Gall le tosú 

     ar rannadh sonraí;

●   Ba chóir córais leictreonacha a chur in áit na formáide as dáta páipéir atá i bhfeidhm i gcuid 

     de na gníomhaireachtaí faoi láthair.

Seolfar an tuarascáil go foirmeálta i ndiaidh an tseimineáir. Aithníonn an Bord tiomantas agus tacaíocht na ngníomhaireachtaí uile a raibh baint acu leis an tionscadal, go háirithe Feidhmeannacht na Seirbhíse Sláinte agus Comhpháirtíocht Ceantair Bhaile Bhlainséir a thug sínteanas do chostas na hoibre.

1Séard atá i ngeochódú ná an próiseas sannta aitheantóirí geografacha (m.sh. cóid nó comhordanáidí geografacha agus cur síos orthu mar línte leithid – línte faid i léarscáileanna agus i dtaifid eile sonraí mar sheoltaí sráide). Sa chás seo baineann geochódú le gach taifead sonraí a bhaineann le Fine Gall a shannadh ina láthair bheacht gheografach.

ANAILÍS CHLÁIR MHARCÁILTE AR THORTHAÍ TOGHCHÁN FHINE GALL

Críochnaíodh Anailís Chláir Mharcáilte ar thorthaí Olltoghcháin 2002 agus Toghcháin Áitiúil 2004 i bhFine Gall go mall sa bhliain 2005. Tugann an tuarascáil, a d’ullmhaigh Dr Adrian Kavanagh (ONE Maigh Nuad), anailís mhionsonraithe, spásbhunaithe ar leibhéil rannpháirtíocht vótálaithe sa chontae agus léiríonn sí difríochtaí i rannpháirtíocht ar fud an chontae, chomh maith le difríochtaí i rannpháirtíocht idir olltoghcháin agus toghcháin áitiúla.

Is céad chéim ríthábhachtach an tuarascáil seo maidir le haghaidh a thabhairt ar rannpháirtíocht íseal vótálaithe agus ar na fadhbanna a bhaineann leis seo, agus seolfar i 2006 í. Beidh gá le tuilleadh anailíse, áfach, le tógail ar chinneadh na tuarascála, sular féidir breac-chuntas cinntitheach a thabhairt ar dhifríochtaí i rannpháirtíocht ar fud an chontae.

Chruthaigh BFFG, mar sin de, comhaltacht aon uaire le ONE Maigh Nuad do mhac léinn iarchéime le tógáil ar thuarascáil Dr Kavanagh agus forbhreathnú agus anailís chuimsitheach ar na tosca a mhúnlaíonn rannpháirtíocht pholaitiúil i bhFine Gall a chur i láthair. Scaipfear ceistneoir mionsonraithe i 2006 a bheidh ina chuidiú na tosca a bhfuil tionchar acu ar leibhéil rannpháirtíocht vótálaithe sa chontae a aithint.

Tá cumas ollmhór ag an staidéar nua seo maidir le nascadh leis an phobal reatha daoine fásta ar fud an chontae ar vótálaithe cláraithe nó vótálaithe féideartha iad. Is féidir fosta go mbeidh sé mar bhonn ag cláir oilte vótálaithe agus rannpháirtíochta poiblí níos leithne / ceannasaíochta pobail a b’fhéidir a fhorbairt le pobail, scoileanna agus eagraíochtaí óige.

Cumhdóidh an tráchtas seo torthaí thoghchán áitiúil 2004, olltoghcháin 2007 agus b’fhéidir an tréimhse roimh thoghcháin áitiúla 2009.

                                                           Léarscáil 2 – Rannpháirtíocht Vótálaithe

                                                           Toghcháin Áitiúla 2004

(Foinse Sonraí: Adrian Kavanagh, Maigh Nuad)

TIONSCADAL CEG

Is disciplín coibhneasta nua an Anailís Gheospásúil. Séard atá i gCórais Faisnéise Gheografaí (CFG) an bonneagar teicniúil agus an bonn scileanna in éineacht a chumasaíonn próifiliú agus anailísiú geospásúil. Tá úsáid mhéadaitheach á baint as an teicneolaíocht seo ar fud an rialtais áitiúil, agus trí chórais bunaithe ar an idirlíon atá dírithe ar an phobal. Aithníonn an Bord fiúntas CFG do:

●   Eolas geografach a chur in iúl don phobal níos leithne;

●   Acmhainní anailísithe gheografaigh ghníomhaireachtaí comhaltais a fheabhsú;

●   An dóigh a n-idirghníomhaíonn na gníomhaireachtaí Comhaltais go geografach a thuiscint,

     le ról comhordaitheach an Bhoird a leasú;

●   Fine Gall a phróifíliú maidir lena thírdhreach daonna agus a bhonneagar seirbhíse;

●   Amharcaitheantas Fhine Gall agus a Gheografaíochta a chothú.

Sa tréimhse ghairid a bhfuil an tionscadal CFG i bhfeidhm, d’fhéach an Bord le riar d’éagsúlacht leathan iarratas léarscáilithe. Is mór an éifeacht atá le sonraí agus taighde a fheiceáil ar léarscáileanna. Ba ghasta a chonaic daoine na tairbhí le hacmhainn tiomnaithe léarscáilithe agus mhéadaigh iarratais ar léarscáileanna a raibh speís sainiúil iontu i rith na bliana.

Le linn 2005 léarscáiligh BFFG na sonraí oifigiúla seo a leanas:

●   Staitisticí Daonra LOS do Cheantair Bheaga ag leibhéal Toghranna agus Áiritheora 

     Ceantair (2002);

●   Léarscáileanna téamacha  ag léiriú comhchruinnithe sonraí socheacnamaíocha agus 

     comparáide le 1996.

Caithfidh an Bord geografaíochtaí riaracháin a ghníomhaireachtaí Comhaltais Boird ar leibhéal réigiúnach agus áitiúil a thuiscint. Tacaíonn digitiú na gcríoch sin le ról comhordaitheach an Bhoird Forbartha. Beidh an t-eolas geografach seo, a chuirfidh sraith nua eolais le feidhmeanna pleanála agus forbartha na comhairle le himeacht aimsire, mar bhonn agus thaca le mol Sonraí Fhine Gall nuair a bhunófar é.

I 2005 aithníodh, digitíodh agus léarscáilíodh na rannán críche seo a leanas:

●   Rannáin Garda;

●   Ceantair riaracháin an Roinn Gnóthaí Sóisialta agus Teaghlaigh;

●   Críocha CGO;

●   Críocha Oifig Áitiúil Sláinte FSS;

●   Cumhdach Comh.Teo. LEADER Átha Cliath Tuaithe i bhFine Gall;

●   Cumhdach contae Chomhoibriú Fine Gall agus Chomhpháirtíocht Ceantair Bhaile 

     Bhlainséir.

Tá digitiú leanúnach á dhéanamh ar gach bunachar sonraí bunaithe ar sheoladh poist, a úsáideann BFFG agus CCSDATA agus KOMPASS san áireamh.

                                             Léarscáil 3 – Rannáin agus Críocha Seirbhíse Sláinte

                                                      Is léiriú an léarscáil seo de ranna Críche FSS taobh istigh d’Fhine Gall

Léiríonn an léarscáil seo a leanas cumhdach CFG agus CCBB.

Ba chóir a nótáil go bhfuil na trí comhlachtaí Forbartha áitiúla – Comh. Teo. LEADER Átha Cliath Tuaithe, Comhpháirtíocht Ceantair Bhaile Bhlainséir agus Comhoibriú Fine Gall – mar chuid den phróiseas Chomhtháite Fheabhsaithe, ag amharc ar athailíniú a gcríoch le teacht ar an Chlár um Chuimsitheacht Shóisialta a Fhorbairt go hÁitiúil (CCSFA) a sholáthar ar fud an chontae.

Learscáil 4 – Comhoibriú Fine Gall agus Comhpháirtíocht Ceantair Bhaile Bhlainséir

Léiríonn an léarscáil seo ceantar Chompháirtíocht Ceantair Bhaile Bhlainséir agus ceantar Chomhoibriú Fine Gall.

Léarscáil 5 – Comh. Teo. LEADER Átha Cliath Tuaithe

Léiríonn an léarscáil seo ceantar Comh. LACT i bhFine Gall.

LÉARSCÁILIÚ TÉAMACH

Is féidir an iomad léarscáil a dhéanamh, ag baint úsáide as Staitisticí do Cheantair Bheaga (SCB) LOS amháin as ar féidir pátrúin bheatha i bhFine Gall a thuiscint. Is féidir leo siúd éagsúlacht ábhar a chumhdach. Is iad seo a leanas samplaí de roinnt de na léarscáileanna a táirgeadh i 2005:

●   Pátrúin Chomaitéireachta i bhFine Gall (féach Léarscáil 6)

●   Lárionaid Daonra Mhionlaigh Eitnigh

●   Spleáchas Dhaoine Óga agus Dhaoine Scothaosta

●   An Pobal Taistil i bhFine Gall

●   Teach ar cíos os coinne Úinéireacht Tí

PÁTRÚIN CHOMAITÉIREACHTA AR AN TRAEIN I BHFINE GALL BUNAITHE AR DHAONÁIREAMH 2002

Is é seo a leanas léarscáil de chion an phobail i bhFine Gall a théann chuig a gcuid oibre ar an traein. Léiríonn sé go bhfuil tionchar níos mó ag líne traenach an Tuaiscirt ar chomaitéirí i gcoibhneas le modhanna eile iompair ná líne traenach an Iarthair. Is féidir gur cúis roinnt fáthanna leis seo, ach is dóiche gurb iad minicíocht agus acmhainneacht líne an Tuaiscirt i gcomórtas le minicíocht agus acmhainneacht líne an Iarthair atá laghdaithe go mór is cúis leis.

Is gné suimiúil eile den léarscáil seo an “poll dubh” fíorúil in iompar poiblí trí lár Fhine Gall. I gceantar ó Imeall Dheas an Chontae ag Seantreabh go críoch na Mí – a chuimsíonn Aerfort Bhaile Átha Cliath agus an príomhbhaile contae, Sord – tá an bhéim go hiomlán ar iompar bótharbhunaithe, rud a chuireann strus méadaitheach ar an bhonneagar bóithre atá ann. Ba phríomhargóint an easpa seo sa chás rathúil a chuir Comhairle Contae Fhine Gall agus An Ghníomhaireacht um Sholáthar Iarnród (GSI) os comhair an Rialtais le tiomantas don METRO Thuaidh a fháil

Ainneoin gur mhéadaigh daonra cheantar Shoird le 22% ó dhaonáireamh 1996 agus gur mhéadaigh líon na bpaisinéirí go hAerfort Bhaile Átha Cliath go 18 milliún i 2005, go dtí seo ní dhearnadh faic le riar don éileamh ar iompar iarnróid i lár agus in iarthuaisceart Fhine Gall. Agus saineolaithe ag réamh-mheas go bhféadfadh líon na bpaisinéirí ag Aerfort Bhaile Átha Cliath (ach tosca fabhracha a bheith ann) méadú go 35 milliún i 2020, caithfear a fhiafraí an mbeidh an córas bóithre in ann déileáil leis an mhéadú seo féin, gan trácht ar chor ar bith ar an mhéadú daonra atá ann agus ar an mhéadú daonra réamh-mheasta don réigiún

LÉARSCÁILIÚ CHRÍOCH AN CHONTAE

I 2005, i ndiaidh tionscnaimh thraschomhairle faoi cheannas an Bhord Forbartha, cuireadh an t-ainm “Fine Gall” féin le léarscáileanna Léarscáilíochta Náisiúnta na hÉireann. Ba é seo an chéad uair a bhí an contae ar léarscáileanna náisiúnta na hÉireann ó cruthaíodh i 1994 é. 

Ba phríomhchuspóir de thionscnamh fhéiniúlacht chontae an Bhoird go léarscáileofaí agus go lipéadófaí críoch an chontae go beacht, mar a léarscáilítear gach contae eile. Ba shuntasach an tionscadal ó thaobh sonraí riaracháin, nó tugtar aitheantas náisiúnta anois do phríomhacht chríoch Fhine Gall thar chríocha eile stáit agus gníomhaireachta. Méadóidh seo cumas an Bhoird sonraí a sainscagadh agus a anailísiú, agus cuirfidh sé an creat bunúsach ar fáil ónár féidir Mol Sonraí Fhine Gall a fhorbairt.

Ba shuntasach toradh iarmhartach an tionscadail seo agus cuireadh an contae ina dhiaidh sin le táirgí a tháirg Léarscáileanna Collins, Léarscáileanna Michelin, Léarscáileanna Dundrum agus Léarscáileanna AA.

                                    Léarscáil 6

TIONSCADAL TAIGHDE – BONNEAGAR POBAIL AGUS SEIRBHÍSÍ I SORD

                                 Léarscáil 6(a)

                                 Modh bunaithe d’Anailís Gheospásúil

                                 Léarscáil 6(b)

                                 Modh nua forbartha do thionscadal Shoird

Mar chuid de chomhthionscadal le hInstitiúid Teicneolaíochta Bhaile Átha Cliath, fostaíodh triúr mac léinn le hacmhainn CFG a fhionnadh maidir le pátrúin díothachta agus bhonneagair phobail i Sord a thuiscint.

Rinneadh sraith léarscáileanna prófíle, ag baint úsáide as córais agus sonraí a sholáthair Comhairle Contae Fhine Gall agus Institiúid Teicneolaíochta Bhaile Átha Cliath (ITBAC) araon, a léirigh dáileadh phríomhtháscairí déimeagrafacha mar dhífhostaíocht, theacht ar iompar, spleáchas óige agus fhágóirí scoile go luath. Comhcheanglaíodh na léarscáileanna ansin, ag baint úsáide as ríomhanna casta spásúla, le hinnéacs cothrom díothachta sóisialta a chruthú.

Cé gurbh é aithint an láithreáin is fearr d’áis nua pobail an aidhm shonraithe, d’aibhsigh an tionscadal an anailís sofaisticiúil a d’fhéadfadh CFG a sholáthar le réimse leathan táscairí sóisialta a thabhairt le chéile i gcomhthéacs spásúil.

Ins an dá léarscáil thuas, léiríonn léarscáil (6a) difríochtaí déimeagrafacha áitiúla ag baint úsáide as anailís traidisiúnta TR (Toghroinn) agus baineann léarscáil 6(b) úsáid as modh nua le sonraí daonra a chur i láthair nach bhfuil faoi theorainneacha TRCí (Toghranna Ceantair). Is fusa i bhfad na sonraí, a chuireann forbairtí fíora san áireamh, a thuiscint.

Cé gur mhó úsáid láithreach a bhain Rannán PCS de Chomhairle Contae Fhine Gall as an staidéar seo ina phleananna do Shord, chuaigh an mhodheolaíocht a úsáideadh i bhfeidhm ar théarmaí tagartha staidéir a rinne comhairleacht a bhí ag obair le Comhoibriú Fine Gall agus Comhairle Contae Fhine Gall ar thionscadal darb ainm “Baile Brigín Ar Aghaidh.”

Athbhreithniú 2005
ATHBHREITHNIÚ AR AN STRAITÉIS

CÚLRA

I 2005 d’iarr an Roinn Comhshaoil, Oidhreachta agus Rialtais Áitiúil ar gach BFC athbhreithniú a dhéanamh ar a Straitéisí Contae faoi seach. D’ordaigh an Roinn do na Boird díriú ar sholáthar freagra chomhtháite ar réimse leathan riachtanais gheilleagracha, shóisialta agus chultúrtha an chontae.

RÉAMHCHRUINNITHE

Thionóil an Bord dhá réamhchruinniú lena struchtúir oibriúcháin a mheasúnú ar 16ú Feabhra agus 23ú Márta 2005. Ba é príomhchuspóir na gcruinnithe:

●   Inchur chomhaltaí in obair an Bhoird a fhionnadh;

●   Ábhair imní chomhaltaí a thuiscint sula dté siad i mbun athbhreithnithe fhoirmeálta ar an

     Straitéis;

●   An dóigh ar dhearc comhaltaí Boird ar a ról ar an Bhord agus an dóigh is fearr le riar 

     d’ionchais a n-eagraíochtaí ón Bhord a bhreithniú.

Tugadh cuireadh don Uas Dermot McCarthy, Príomhrúnaí Roinn an Taoisigh labhairt ag cruinniú Boird an Mhárta. Rinne an tUas McCarthy roinnt pointí, ach ba é an pointe a b’ábhartha don Bhord go mairimid i ré ina bhfuil athrú sóisialta agus geilleagrach gan fasach ag titim amach. D’éiligh seo go gcaithfeadh pleanáil seirbhíse agus soláthar seirbhíse a bheith ní b’éifeachtaí ná mar a bhí roimhe seo. Le tabhairt faoin dúshlán seo, chaithfimis, mar Gheilleagar agus mar Shochaí, ár ngnóthaí a bhainistiú ar dhóigh ní ba chliste, agus is modh amháin ar a laghad BFCí le seo a dhéanamh.

SUIRBHÉ AR CHOMHALTAÍ BOIRD

D’aithin suirbhé ar chomhaltaí Boird i Mí Aibreáin 2005 roinnt fadhbanna leis an straitéis bhunaidh, a gcaithfí aghaidh a thabhairt orthu san Athbhreithniú. Ba iad seo:

●   Barraíocht beart (291 beart ó thús);

●   Easpa úinéireacht beart ag roinnt Gníomhaireachtaí Ceannais;

●   Níor gealladh go leor acmhainní;

●   D’fhág athruithe sa bheartas Náisiúnta cuid de na bearta neamhábhartha;

●   Bhí cuid de na bearta neamhréalaíoch nó ní dhearnadh taighde mar ba cheart orthu ó thús.

Shocraigh an Bord go ndíreodh an tAthbhreithniú ar sholáthar líon teoranta beart inláimsithe, intomhaiste thar réimse earnálacha. Mar a gcéanna mheas an Bord gur thábhachtach tabhairt faoi “bhearnaí” i soláthar seirbhísí agus roinnt tosaíochtaí nua a aithint le tosca athraitheacha geilleagracha a léiriú.

AN tATHBHREITHNIÚ AR SIÚL GO FOIRMEÁLTA

Ag cruinniú i Mí Mheithimh d’aithin an Bord 6 phríomhthéama agus 35 beart féideartha le cuimsiú sa Straitéis Athmheasta.

Le linn míonna an tsamhraidh, d’oibrigh an Stiúrthóireacht i gcomhairle le gníomhaireachtaí ionchasacha soláthair, le comhpháirtithe páirteacha leis an airgeadas agus na hacmhainní eile riachtanacha a fháil, a bhí de dhíth d’fhorfheidhmiú na mbeart. Aithníodh fosta príomhchéimeanna i soláthar gach birt agus táscairí feidhmíochta intomhaiste.

CUIMSITHEACHT SHÓISIALTA A DHÍONADH SA STRAITÉIS ATHMHEASTA

Rinne an Coiste Monatóireachta ar Chuimsitheacht Shóisialta (CMCS) beart díonta ar na dréachtbhearta i Mí na Samhna 2005 de gheall ar thionchar is dearfaí Chuimsitheacht Shóisialta na mbeart a chinntiú.

COMHAIRLIÚCHÁN

Rinneadh comhairliúchán, éascaithe tríd an Choiste Stiúrtha Comhtháite Fheabhsaithe, i Mí na Nollag 2005. Díríodh an comhairliúchán go sainiúil ar an Earnáil Forbartha Áitiúla agus Forbartha Pobail ar an ábhar go bhfuil sé d’fhiacha ar an earnáil seo a bPleananna Gnó Bliantúla a cheadú os coinne Straitéisí BFC.

AN DRÉACHTSTRAITÉIS – AG DUL CHUN TOSAIGH

AN FÓRAM IOMPAIR

I gcomhthéacs mholtaí an Roinn Iompair, a fógraíodh in Iompar 21, tá rún ag an Bhord Fóram Iompair Chomhtháite Fhine Gall a bhunú le moltaí éagsúla faoi bhonneagar iompair d’Fhine Gall a bhreithniú agus tionchar a imirt orthu.

FÓRAM  PHÁIRTITHE  LEASMHARA  AERFORT  BHAILE  ÁTHA  CLIATH

Soláthróidh FPLABAC fóram éifeachtach do dhíospóireacht ar gach ceist a bhaineann le forbairt agus/nó feidhmiú an aerfoirt a bhfuil tionchar acu ar úsáideoirí an aerfoirt agus orthu siúd atá ina gcónaí agus ag obair sa cheantar máguaird. Feidhmeoidh sé chomh maith mar fhóram don dóigh a ndéileáltar le gearáin. Is féidir tuilleadh eolais a fháil ar www.dasf.ie
LÁTHAIR FINE GALL

Is tionscnamh nua a bheidh i Láthair Fine Gall, a dhíreoidh ar iarrachtaí na ngníomhaireachtaí éagsúla le hinfheistíocht a tharraingt agus fiontraíocht a chothú i bhFine Gall, a chomhtháthú. Is príomhriachtanas  de chuid an tionscnaimh foireann tionscadail idirghníomhaireachta a bhunú leis an tionscadal a mhaoirsiú. 

AN CONTAE A BHRANDÁIL

Le mothú áite agus féiniúlachta a chruthú d’áitritheoirí agus chuairteoirí araon agus le cur le féiniúlacht gheilleagrach, shóisialta agus chultúrtha an chontae, forbróidh an Bord branda sainiúil áite a chuirfidh féiniúlacht an chontae in iúl.

DEISEANNA  FOSTAÍOCHTA  DON  PHOBAL  MIONLAIGH  EITNIGH

Agus iad ag iarraidh tabhairt faoi cheist na fostaíochta fadtéarmaí i measc an phobail mhionlaigh eitnigh atá ina gcónaí i bhFine Gall, tá gníomhaireachtaí ábhartha ar an Bhord le teacht le chéile le sraith clár agus seirbhísí sprioctha a cheapadh don phobal seo a chuideodh leo fostaíocht lánaimseartha a bhaint amach.

CLÁR  ÉAGSÚLACHTA  CULTÚRTHA 

Tá gníomhaireachtaí cuí ar an Bhord le teacht le chéile le clár éagsúlachta cultúrtha ilghníomhaireachta a cheapadh, a bheidh mar bhonn le clár oiliúna a thairgfidh fostóirí agus eagraíochtaí pobail do phobal eitneach Fhine Gall.

SEIRBHÍSÍ  AISTRIÚCHÁIN

Moltar a leithéid de bheart maidir le seirbhísí aistriúcháin a thairgeadh don phobal mionlaigh eitnigh.

FEASACHT AR MHÍCHUMAS

Mar gheall ar cheanglas a bheith ar roinnt gníomhaireachtaí comhaltais Boird pleananna earnála a ullmhú faoin Acht Míchumais 2005, measann an Bord go mbeadh sochair shuntasacha le Cairt Mhíchumais ar fud an chontae.

FOSTAÍOCHT  LUCHT  SIÚIL

De réir ceanglas Thuarascáil an Ghrúpa Ardleibhéil ar Cheisteanna a bhaineann le Lucht Siúil, ullmhóidh an Bord straitéis ilghníomhaireachta do sholáthar seirbhísí agus tacaíochtaí do Lucht Siúil i bhFine Gall, go sainiúil i réimsí Sláinte, Oideachais, Fostaíochta agus Cóiríochta.

ANAILÍS  AR  SHEIRBHÍSÍ  AGUS  ÁISEANNA  OIDEACHAIS

Is rún don Bhord athbhreithniú a dhéanamh ar na seirbhísí oideachais fhoirmeálta agus na saintacaíochtaí atá ar fáil i bhFine Gall, a d’fhéadfadh a bheith mar bhonnlíne d’fhorbairt Phróifíl agus Straitéis Oideachais ar fud an chontae.

FÓRAM  PHÁIRTITHE  LEASMHARA  SLÁINTE

Is teoranta an deis a thugann na struchtúir i bhFeidhmeannacht na Seirbhíse Sláinte nua le haghaidh teagmhála gníomhaí le comhaltaí tofa agus leis an phobal níos leithne. Le gníomhú ina éadan seo, is rún don Bhord Fóram Pháirtithe Leasmhara Sláinte a bhunú le leibhéil níos airde rannpháirtíochta agus comhairliúcháin a éascú i soláthar seirbhísí sláinte i bhFine Gall.

MOL SONRAÍ FHINE GALL

Is rún go mbunófar sainfheidhm taighde taobh istigh den Bhord Forbartha de gheall ar chomhoibriú idirghníomhaireachta a fheabhsí i réimse chomhrannadh sonraí agus taighde. Agus an fhoghlaim a ndeachthas ina bun roimh an phróiseas Athbhreithnithe á cur san áireamh, chomhaontaigh an Bord gur riachtanach comhrannadh sonraí a choinneáil mar phríomhacmhainn straitéiseach do ghníomhaireachtaí ar mhaith leo a bhfeidhmeanna a chomhtháthú agus comhfhuaiscailtí ar chomhfhadhbanna a fháil.

AN COMHCHOISTE PÓILÍNEACHTA

De réir na dtreoirlínte náisiúnta a eisíodh ar na mallaibh, éascóidh an Bord bunú choiste chontae póilíneachta a bheidh mar fhóram inar féidir le comhaltaí tofa, ionadaithe pobail agus feidhmeannaigh shinsearacha an údaráis áitiúil agus an Garda Síochána plé go hoscailte agus tionchar a imirt ar cheisteanna a théann i bhfeidhm ar phóilíneacht i bhFine Gall.

BEALACH FHINE GALL

Lena 88cm. cósta, a aibhneacha agus a chanálacha, tá Fine Gall sároiriúnach don choisí ísealchríche. Is rún don Bhord sraith cosán coisíochta a fhorbairt, a léarscáileofar agus a mharcálfar go hiomlán, ar a dtugfar Bealach Fhine Gall.

AG PLEANÁIL DO GHNÓTHACHAN POBAIL

Is moladh é seo le cur chuige nua a phíolótú maidir le pleananna ceantair áitiúil, a thabharfaidh deiseanna méadaithe don phobal i gcoitinn a bheith páirteach sa phróiseas pleanála d’úsáid talaimh.

ÉIFEACHTACHT FUINNIMH

Agus iarracht á déanamh le feasacht agus éifeachtacht méadaithe fuinnimh a chothú agus le húsáid foinsí in-athnuaite fuinnimh a spreagadh, is rún don Bhord foireann tionscadail idirghníomhaireachta a bhunú le húsáid réasúnach fuinnimh a imscrúdú agus le haistriú go cleachtais níos inbhuanaithe úsáid fuinnimh a chothú.

Sceideal Cruinnithe Boird agus Athbhreithnithe BFFG 2005

17ú EANÁIR 2005

Eisíodh Treoirlínte An Roinn Comhshaoil, Oidhreachta agus Rialtais Áitiúil

10ú FEABHRA 2005

Seimineár i bPort Laoise re. Athbhreithniú ar an Phróiseas

16ú FEABHRA 2005

1ú Cruinniú Athbhreithnithe (Cumann Gailf agus Tuaithe Bhaile Uí Rócháin, Sord)

Ionchur chomhaltaí

D’éascaigh Seán O’Riordain (ERM Teo.) an cruinniú

23ú Márta 2005

26ú cruinniú den Bhord (Áras an Chontae, Sord)

Pléadh an chéad chéim eile sa Phróiseas Athbhreithnithe

D’éascaigh Seán Ó Riordain an cruinniú

18ú Bealtaine 2005

2ú Cruinniú Athbhreithnithe agus Suirbhé Chomhaltaí Boird (Áras an Chontae, Sord)

22ú Meitheamh 2005

3ú Cruinniú Athbhreithnithe (Cumann Gailf agus Tuaithe Bhaile Uí Rócháin, Sord)

Tionóladh 6 ceardlann éascaithe (Iompar Comhtháite, Sláinte, Leas, Cúram Leanaí agus Tithíocht, Forbairt Gheilleagrach agus Brandáil, Oideachas, Eolas agus Feasacht, An Comhshaol Nádúrtha agus An Comhshaol Tógtha)

21ú Meán Fómhair 2005

27ú Cruinniú Boird/4ú Cruinniú Athbhreithnithe (Cumann Gailf agus Tuaithe Bhaile Uí Rócháin, Sord)

Comhaontaíodh ar bhunú fhoghrúpaí.

12ú Deireadh Fómhair 2005

5ú Cruinniú Athbhreithnithe (Cumann Gailf agus Tuaithe Bhaile Uí Rócháin, Sord)

9ú Samhain 2005

6ú Cruinniú Athbhreithnithe (Cumann Gailf agus Tuaithe Bhaile Uí Rócháin, Sord)

22ú Samhain 2005

Cruinniú den CMCS le díonadh 3R a dhéanamh ar Bhearta i nDréachtstraitéis Athmheasta BFFG (Plás na Corónach, Seantreabh)

7ú Nollaig 2005

27ú Cruinniú Boird/4ú Cruinniú Athbhreithnithe (Cumann Gailf agus Tuaithe Bhaile Uí Rócháin, Sord)

CRUINNITHE DE NA GRÚPAÍ GNÍOMHAÍOCHTA. LÉIRÍONN ( ) LÍON NA gCRUINNITHE A TIONÓLADH IDIR MEÁN FÓMHAIR AGUS NOLLAIG 2005

Cruinnithe Fhoghrúpa Infheistíocht Fine Gall (3)

Foghrúpa Brandála (3)

An Ghníomhaireacht Fuinnimh (3)

An Fóram Iompair Chomhtháite (1)

Fóram Pháirtithe Leasmhara Aerfort Bhaile Átha Cliath (Bunaithe Deireadh Fómhair 2005)

Foghrúpa ar Oiliúint Éagsúlachta / Neamhnáisiúnaigh agus Míchumas (1)

Bunú Fhóram Pháirtithe Leasmhara Aerfort Bhaile Átha Cliath

Photograph

SEOLADH FÓRAM PHÁIRTITHE LEASMHARA AERFORT BHAILE ÁTHA CLIATH. Ó CHLÉ

An  Comh. Ciaran Byrne, Cathaoirleach Bhord Forbartha Fhine Gall, Bob Hilliard, Stiúrthóir Údarás Aerfort Bhaile Átha Cliath, Dr.Danny O’Hare, Cathaoirleach an Fhóraim agus John Tierney, Bainisteoir Chomhairle Contae Fhine Gall.

Aithníodh bunú Fóram Pháirtithe Leasmhara Aerfort Bhaile Átha Cliath ar dtús mar bheart i Straitéis d’Fhorbairt Gheilleagrach, Shóisialta agus Chultúrtha BFFG 2002-2011 agus ba phríomhthasc fosta é do Thionscnamh Thionscadal an Aerfoirt.

Bhí réamhdhíospóireachtaí ann idir BFFG agus ionadaí Aer Rianta (Údarás Aerfort Bhaile Átha Cliath anois) i 2003 faoi choiste comhairliúcháin a bhunú don Aerfort. I Mí na Samhna 2004 tháinig UABAC chuig BFFG le moladh leasaithe do bhunú Fóram Pháirtithe Leasmhara Aerfort Bhaile Átha Cliath. Cheap BFFG Coiste Stiúrtha i Mí na Samhna 2004, ar a raibh Bainisteoir Chomhairle Contae Fhine Gall, Cathaoirleach BFFG agus Stiúrthóir UABAC leis an tionscadal a chur chun cinn.

Ba é sainchúram an Choiste réamhThéarmaí Tagartha do dhoiciméad faoi Fhóram Pháirtithe Leasmhara agus modus operandi do cheapachán Cathaoirligh neamhspleách a shocrú. Scaipeadh an chéad dréacht den doiciméad, a bhfuil eolas air mar dhoiciméad an Fhóraim, ar an Bhord ar 23ú Márta 2005. Iarradh ar chomhaltaí Boird aighneachtaí faoin dréacht a chur isteach faoi dheireadh an lae 5ú Bealtaine 2005. Cheadaigh an Bord an dréachtdoiciméad deiridh, a chorpraigh leasuithe a moladh ar 1ú Iúil 2005.

Tá ionadaíocht ag naoi n-eagraíocht is fiche ó chúlraí éagsúla, agus UABAC, CCFG, Úsáideoirí an Aerfoirt, páirtithe leasmhara gnó agus roinnt eagraíochtaí pobail san áireamh, ar an Fhóram. Is é an Dr Danny O’Hare, Uachtarán bunaithe Ollscoil Chathair Átha Cliath (OCAC) ó 1977 go 1999 agus cathaoirleach ar roinnt Comhlachtaí Comhairleacha don Rialtas, Cathaoirleach an Fhóraim.

Soláthraíonn BFFG seirbhísí riaracháin agus rúnaíochta, agus costais a bhaineann le feidhmiú an Fhóraim, le maoiniú a fhaigheann sé ó Údarás Aerfort Bhaile Átha Cliath agus ó Chomhairle Contae Fhine Gall.

Thionóil an Fóram a chruinniú tionscnaimh ar 6ú Deireadh Fómhair 2005. Ba é céad chúram an Fhóraim é féin a chur ar an eolas faoi na “ceisteanna” éagsúla a théann i bhfeidhm ar fheidhmiú agus ar fhorbairt an aerfoirt. Rinne príomhpháirtithe leasmhara, mar atá Údarás Aerfort Bhaile Átha Cliath agus Comhairle Contae Fhine Gall, roinnt cur i láthair don Fhóram faoi réimse ábhar.

D’fhorbair BFFG láithreán gréasáin www.dasf.ie le baill an phobail a choinneáil ar an eolas faoi obair an Fhóraim.Feidhmíonn an láithreán gréasáin mar phríomhbhealach cumarsáide leis an phobal; cuimsíonn sé miontuairiscí cruinnithe agus cóipeanna de na cuir i láthair a fuair an Fóram. 

Coistí an Bhoird

AN COISTE MONATÓIREACHTA AR CHUIMSITHEACHT SHÓISIALTA

ATHRÚ FÓCAIS

Ba bhliain torthúil don Choiste Monatóireachta ar Chuimsitheacht Shóisialta 2005. Ag deireadh 2004 thionóil MCS seimineár ar a fhreastail an tUas Joe Allen ón Roinn Comhshaoil agus Rialtais Áitiúil agus Ms.Lisa Grant ó Chomhairle Cathrach Phort Láirge. Ba é cuspóir an tseimineáir an dóigh is fearr le dul chun tosaigh le cothú, forfheidhmiú agus maoirsiú Cuimsitheachta Sóisialta sa chontae a thabhairt chun tosaigh agus plean oibre cuí a chomhaontú. 

Socraíodh go n-imeodh  MCS go foirmeálta ó iomadúlacht na dtascanna a bhí leagtha síos dó ag leibhéal láir. Rinneadh an argóint go ndéanfaí roinnt níos lú téamaí a iniúchadh, ina áit sin. I ndiaidh díospóireachta, cinneadh go dtabharfaí tosaíocht do cheist na Cuimsitheachta Sóisialta don phobal méadaitheach imirceach. Comhaontaíodh, mar shampla, gur lú a bhí pleanáil seirbhíse giaráilte dá riachtanais, i gcomórtas le grúpaí eile faoi mhíbhuntáiste.

AN PLEAN GNÍOMHAÍOCHTA NÁISIÚNTA IN AGHAIDH CINÍOCHAIS

Socraíodh ag cruinniú an Mheithimh 2005 go n-iarrfadh Fine Gall maoiniú ar an Roinn Dlí agus Cirt, Comhionannais agus Athchóirithe Dlí agus go gcuirfeadh siad iarratas ar roinnt feabhsuithe seirbhíse isteach faoin Plean Gníomhaíochta Náisiúnta in Aghaidh Ciníochais (PGNAC). Cuireadh an t-iarratas seo isteach faoi dheireadh i Mí na Samna agus deonaíodh an maoiniú go mall sa bhliain 2005.

Sula dtáinig an maoiniú, tugadh faoi deara, mar shampla, go bhfuarthas cead i bprionsabal d’oibrí sonraithe eolais do Dhídeanaithe agus Lucht Iarrtha Tearmainn i gceantar an Chontae Thuaidh. Baineadh seo amach trí chomhiarratas chuig Comhairle ar phost leathaimseartha ó Ionaid Eolais do Shaoránaigh Fhine Gall agus an tSeirbhís Eolais do Dhídeanaithe.

Cé gurbh é seo téama tosaíochta MCS i rith 2005, bhí freagrachtaí ann maidir le Formhuiniú, Díonadh Cuimsitheachta Sóisialta agus Comhtháthú Feabhsaithe.

COMHTHÁTHÚ FEABHSAITHE

Ar an ábhar go bhforfheidhmítear Comhtháthú Feabhsaithe ag fochoiste comhdhéanta de na EFA agus FP (Eagraíochtaí Forbartha Áitiúla agus Forbartha Pobail), ní bhaineann MCS le gach cuid dá fhorfheidhmiú. I bhfómhair na bliana 2005, áfach, chuir an grúpa ar comhtháthú feabhsaithe an t-iarratas isteach chuig MCS ar chéim a dó den chlár Chomhtháite Fheabhsaithe lena dtuairimí a fhail. Taifeadadh roinnt mionráitis ar an téacs agus socraíodh go gceanglófaí Comhtháthú Feabhsaithe le MCS i bhfad níos rialta sa todhchaí.

FORMHUINIÚ

Is próiseas é formhuiniú trína chuireann gníomhaireachtaí forbartha áitiúla a bpleananna isteach chuig an BFC go seiceálfar go gcloíonn na pleananna, agus, nuair is féidir, go gcuidíonn siad le cuspóirí socheacnamaíocha straitéisí contae. Láimhseálann MCS an próiseas go mionchruinn. Níl an próiseas deartha le cur isteach ar neamhspleáchas aon eagraíochta; ina dhiaidh sin, fíoraíonn sé go gcomhaontaíonn na pleananna éagsúla le chéile leis an luach is fearr a sholáthar don phobal sna réimsí a chuimsíonn siad. Ba é 2005 an dara bliain a críochnaíodh an próiseas seo.

I 2005 comhaontaíodh go bhformhuineofaí pleananna na nGníomhaireachtaí Forbartha Áitiúla seo a leanas:

· Tionscadal Forbartha Pobail (TFP) Mhullach Eadrad;

· Comhpháirtíocht Ceantair Bhaile Bhlainséir;

· Comh. LEADER Átha Cliath Tuaithe;

· TFP Bhaile an Bhlácaigh 

· Comhoibriú Fine Gall;

· TFP Lucht Siúil Bhaile Bhlainséir;

· TFP na Coirre Duibhe;

· Coiste Contae Fhine Gall um Chúram Leanaí. 

Cé go raibh comhfhreagras idir MCS agus Tascfhórsa Áitiúil Drugaí Bhaile Bhlainséir (TADBB), níorbh’fhéidir plean na heagraíochta seo a fhormhuiniú mar gheall ar a n-agúis faoi rannpháirtíocht sa phróiseas seo. Bhí seo comhsheasmhach le tuairim TADBB i 2004. (Féach tábla)

DÍONADH CUIMSITHEACHTA SÓISIALTA

Ba ghné de ghníomhaíochtaí MCS Díonadh Cuimsitheachta Sóisialta sa chuid deireanach de 2005. Chuimsigh treoracha an phróisis athbhreithnithe an choinníoll go gcaithfeadh na straitéisí athscríofa uile iarmhairtí Cuimsitheachta Sóisialta a chur san áireamh. De gheall air sin, thionóil MCS i Mí na Samhna agus le cuidiú Caroline McCamley agus Associates, d’oibrigh siad ar na 16 beart. Ba luachmhar amach an beart seo agus cuireadh 10 moladh chuig an Bhord agus socraíodh go bhforfheidhmeofaí iad i mí Eanáir agus i Mí Feabhra.

COISTE STIÚRTHA COMHTHÁITE FHEABHSAITHE

Ba é Bord Forbartha Fhine Gall an chéad BFC sa tír a fuair maoiniú go mall sa bhliain 2004 do ghníomhaíochtaí Comhtháite Fheabhsaithe taobh istigh den earnáil forbartha áitiúla agus forbartha pobail. I rith na bliana 2004 críochnaíodh bearta go rathúil sna réimsí seo a leanas:

RIARACHÁN AGUS ÁISEANNA COMHRANNTA

Fostaíodh sainchomhairleoir neamhspleách le hathbhreithniú cuimsitheach a dhéanamh ar fhoirgnimh phobail agus acmhainní infhaighte a bhí ann ag leibhéal áitiúil agus don chontae iomlán araon. Chuimsigh a thuarascáil deiridh an leibhéal coigiltis a d’fhéadfadh grúpaí pobail a bhaint amach dá gcomhcheanglódh siad roinnt seirbhísí agus áiseanna. Socraíodh go leathnófaí an beart seo do ghrúpaí breise sa chéad bhabhta eile maoinithe do Chomhtháthú Feabhsaithe le haon choigilteas ábhartha d’eagraíochtaí pobail a uasmhéadú.

FORBAIRT  FIONTRAÍOCHTA

D’fhorbair Comhoibriú Fine Gall agus Comhpháirtíocht Ceantair Bhaile Bhlainséir Seirbhís Fiontraíochta a chuirfear ar fáil ag dhá oibrí pháirtaimseartha lonnaithe sa dá eagraíocht. Cinnteoidh an tseirbhís fiontraíochta go gcuirfear tacaíocht ar fáil do spriocghrúpaí agus chliaint na n-eagraíochtaí forbartha áitiúla agus forbartha pobail atá ag feidhmiú i bhFine Gall nuair is gá, ar bhonn comhaontaithe.

IONADAÍOCHT  POBAIL

Tá struchtúir láidre gheografacha agus córais láidre tacaíochta bunaithe ag Fóraim Phobail atá ag feidhmiú i dTuaisceart Fhine Gall, i Mórcheantar Bhaile Bhlainséir agus i bhFine Gall ina iomláine, d’eagraíochtaí ina réigiún. Is bunriachtanach go bhforbróidh na Fóraim struchtúir láidre ionadaíocha le tógáil ar na struchtúir seo agus le hacmhainn iomlán ionadaíochta pobail a bhaint amach. Mar sin de, tacóidh Comhpháirtíocht Ceantair Bhaile Bhlainséir leis an chlár gníomhaíochta a dhéanfaidh Oibrí Forbartha Fóraim 15, a chuimsíonn toghcháin oscailte, thrédhearcach do chomhlachtaí ionadaíocha a mhaoirsiú agus tacú leis na hionadaithe pobail tofa na dhiaidh sin.

Tionscnaíodh roinnt beart eile i réimse pleanála pobail, sláinte príomhúla, taighde ar fud an chontae agus bainistithe eastáit le linn an ama seo agus nílthear ag súil go mbeidh siad críochnaithe go lár – mall 2006.

COISTE MONATÓIREACHTA AR FHORBAIRT GHEILLEAGRACH

Glactar leis go forleathan go bhfuil Fine Gall ag céim mhaighdeogach dá fhorbairt. Suite, mar atá sé, ar imeall Chathair Átha Cliath, tá cuid mhór príomhbhonneagair náisiúnta dírithe ar an chontae, go háirithe Aerfort Bhaile Átha Cliath atá ag méadú go gasta. Lena chois seo, tá tobmhéadú daonra ag titim amach sa chontae chomh maith le forbairt ghasta tithíochta agus gníomhaíocht bhuacach gheilleagrach. Ba sa chomhthéacs seo a d’aithin an Bord an riachtanas le Próifíl Shocheacnamaíoch den chontae.

PRÓIFÍL SHOCHEACNAMAÍOCH FHINE GALL

Ó thús, bhunaigh an Bord Grúpa um Fhorfheidhmiú an Tionscadail Staidéir agus, ina dhiaidh sin, Coiste Feidhmiúcháin Tionscadail níos lú, ar a raibh príomhchomhaltaí Boird leis an tionscadal a chur ar aghaidh. D’oibrigh an Ghrúpa um Fhorfheidhmiú an Tionscadail Staidéir i gcomhar le Scoil Ghnó OCAC le téarmaí tagartha mionsonraithe a ullmhú don staidéar molta.

I Meán Fómhair 2004 tionscnaíodh próiseas tairisceana iomaíche agus roghnaigh an Grúpa um Fhorfheidhmiú an Tionscadail Staidéir na Sainchomhairleoirí Geilleagracha Fitzpatrick Associates le tabhairt faoi phróifíl an chontae a dhéanamh agus le straitéis gheilleagrach agus fhorbartha a cheapadh. Thoiligh cúig eagraíocht chomhaltais Boird an Phróifíl a chómhaoiniú: Comh.Teo. LEADER Átha Cliath Tuaithe, Bord Fiontraíochta Fhine Gall, Údarás Aerfort Bhaile Átha Cliath, Comhairle Contae Fhine Gall agus FÁS.

CUSPÓIR AN STAIDÉIR

Tuarascáil INARS, ar ghabh ONE Maigh Nuad ina ceann i Mí Dheireadh Fómhair 2001 ar son Bhord Forbartha Fhine Gall, a leasú chun dáta:

· Mórcheisteanna fiontraíochta agus beartais don chontae a anailísiú agus a aibhsiú mar gheall ar athruithe i ndálaí / dtreochtaí déimeagrafacha, daonra agus fórsa saothair agus ginearálta geilleagracha;

· Próifíl Shocheacnamaíoch den chontae a ullmhú le dúshláin agus deiseanna reatha / sa todhchaí do ghníomhaireachtaí soláthair náisiúnta agus áitiúla i bhFine Gall a aithint;

· A chinntiú go n-uasghrádaíonn an staidéar ceapadh / forfheidhmiú beartais sa chontae agus go dtugann sé eolas dóibh.

Ó eisíodh céad-dréacht iomlán na tuarascála i Mí Mheithimh 2005, ghabh an Bord i mbun dianphróisis chomhairliúcháin le príomhsholáthraithe seirbhíse i ndianiarracht lena chinntiú gur léiríodh riachtanais na n-eagraíochtaí éagsúla go beacht sa doiciméad críochnaithe.

Lena chois sin, d’fhostaigh an Bord Aoife Cassidy & Associates le díonadh inbhuaine a dhéanamh ar an dréachtdoiciméad.

Cuimsíonn an dréacht-Tuarascáil sonraí faoi phríomhghnéithe daonra Fhine Gall, agus déimeagrafaic, an fórsa saothair, gníomhaíocht gheilleagrach earnála, gnóthachtáil oideachais, rátaí spleáchais, an pobal eitneach agus aicme shóisialta san áireamh. Tá achoimre inti ar na príomhdhúshláin agus na príomhdheiseanna reatha atá os coinne an chontae agus cuimsíonn sé creat i gcomhair gníomhaíochta agus forbairt tionscnamh tiomnaithe margaíochta, fiontraíochta agus forbartha geilleagraí san áireamh ar a dtabharfar Láthair Fine Gall.

Tá an tuarascáil le seoladh go luath i 2006.

RÉADLANN SCILEANNA FHINE GALL

Chomhtháirg Réadlann Scileanna Fhine Gall (RSFG) – comhpháirtíocht gnó agus oibreachais comhdhéanta de 15 gníomhaireachtaí áitiúla agus náisiúnta a bhfuil sainchúram oibriúcháin acu i bhFine Gall – suirbhé ar sholáthar gnó agus fostaíochta, a sheol Bainisteoir Contae Fhine Gall, John Tierney, i Mí Dheireadh Fómhair 2004.

D’aibhsigh an tuarascáil roinnt dúshlán agus deiseanna oibreachais. Chuir an pobal gnó fáilte roimpi, agus ionadaithe ó Chumainn Tráchtála i bhFine Gall san áireamh.

I Mí Eanáir 2005 thionóil Coiste Forbartha Geilleagraí agus Monatóireachta (CFGM) BFFG agus phléigh siad inter alia ról agus cion tairbhe RSFG sa todhchaí. I lár Mhí Feabhra 2005 d’eisigh siad Meamram ag leagan amach moltaí don todhchaí.

Thionóil RSFG ar 23ú Feabhra 2005 le Cathaoirleach nua a cheapadh – Liam McGlynn, An Rannóg Forbartha Maoine agus Forbartha Geilleagraí, Comhairle Contae Fhine Gall. Pléadh agus eisíodh Plean Gníomhaíochta do RSFG ag cruinniú Mhí Feabhra. Cuireadh Plean Gníomhaíochta RSFG ar coimeád, áfach, go dtí gur glacadh le Tuarascáil nua Straitéise Geilleagraí Fhine Gall (Tuarascáil Fitzpatrick) i Mí na Nollag 2005.

Baineadh úsáid as comhghníomhaíochtaí comhoibríocha, agus sonraí fairsinge a bailíodh ó dhá shuirbhé RSFG san áireamh, i roinnt réimsí tábhachtacha i 2004 agus 2005, agus comhthogra rathúil MetroThuaidh don Rialtas, Tionscnamh Skillsnet Fhine Gall faoi cheannas Chumann Tráchtála Bhaile Bhlainséir agus Tuarascáil Gheilleagrach BFFG Ag Comhcheangal Daoine, Áiteanna agus Rathúnais – Straitéis Gheilleagrach d’Fhine Gall 2006-2011 san áireamh.
COISTE CONTAE FHINE GALL UM CHÚRAM LEANAÍ 

Is coiste oibre aitheanta de chuid BFFG Coiste Contae Fhine Gall um Chúram Leanaí (CCFGCL) agus tá sé freagrach as tacaíocht agus forbairt seirbhísí cúraim leanaí a chinntiú ar fud an chontae. Tá comhaltas CCFGCL comhdhéanta d’ionadaithe ainmnithe ó Chomhlachtaí Reachtúla, Chomhpháirtithe Sóisialta, an Earnáil Phobail agus an Earnáil Dheonach, Sholáthraithe Cúraim Leanaí, Eagraíochtaí Deonacha Náisiúnta Cúraim Leanaí (EDNCL), Chomhpháirtíochtaí agus Ghrúpaí Pobail.

Tá achoimre ghairid faoi ar an obair a rinneadh i 2005 agus is féidir teacht ar thuilleadh sonraí den réimse agus éagsúlacht gníomhaíochtaí ag www.fingalcountychildcare.ie .

GNÍOMHAÍOCHTAÍ I 2005

Foilsíodh Daonáireamh agus Measúnú ar Áiseanna agus Sheirbhísí Cúraim Leanaí i bhFine Gall, a rinneadh ó Shamhain 2003 go Márta 2004, i 2005. Ba é cuspóir an Daonáirimh dálaí cúraim leanaí i 2003/2004 a mheas agus a bheith mar threoirphlean d’fhorbairtí/thionscnaimh a thabharfaidh CCFGCL isteach sa todhchaí. De gheall ar chuidiú le tuismitheoirí, agus iad ag breithniú roghanna cúraim leanaí, cuimsítear eolaire seirbhísí cúraim leanaí i dTuarascáil an Daonáirimh. Is féidir leat teacht ar an tuarascáil iomlán ar www.fingalcountychildcare.ie .

Tháirg CCFGCL fosta Pacáiste Eolais ar Chúram Leanaí ilteangach i 10 teanga éagsúil. Cuimsíonn an Pacáiste Eolais sonraí faoi sheirbhísí cúraim leanaí atá ar fáil i bhFine Gall agus an dóigh le teacht orthu do dhaoiné nach é an Béarla a gcéad teanga. Tá an pacáiste seo ar fáil sna teangacha seo a leanas: Arabach, Fraincis, Igbóis, Gaeilge, Lingeailis, Romainis, Rúisis, Spáinnis agus Iórúibis. Is é cuspóir na bpacáistí ilteangacha comhtháthú níos fearr a chumasú agus teacht ar sheirbhísí cúraim leanaí a sholáthar do theaghlaigh i ngrúpaí mionlaigh.

Sholáthair CCFGCL oiliúint d’fheighlithe leanaí trí oiliúint sonrach cúraim leanaí dírithe ar fheighlithe leanaí a eagrú agus 90% den chostas a fhóirdheonú. I 2005 soláthraíodh 8 Clár Feasachta ar Chaighdeán agus 6 Cúrsa Garchabhrach Péidiatraicí. D’oibrigh CCFGCL fosta le hOifigeach Comhairleach na bhFeighlithe Leanaí i bhFeidhmeannacht na Seirbhíse Sláinte le 11 Líonra Feighlíochta Leanaí a eagrú i mBaile Bhlainséir.

Thacaigh CCFGCL le ceiliúradh sheachtain Náisiúnta na bhFeighlithe Leanaí trí mhaoiniú agus chuidiú le dátaí súgartha a eagrú d’fheighlithe leanaí áitiúla i Sord agus i mBaile Bhlainséir.

I Mí Mheán Fómhair 2005 thosaigh CCFGCL ag cothú cúraim do leanaí in aois scoile; d’eagraigh siad dhá sheimineár eolais ar Chúram Leanaí in Aois Scoile (CLAS) leis an earnáil a chur ar an eolas faoin mhaoiniú atá ar fáil, thuarascáil nua ghrúpa oibre CLAS, na treoirlínte atá molta, an oiliúint atá ar fáil agus an acmhainn le CLAS a sholáthar a thuilleadh i bhFine Gall le tacaíocht ó CCFGCL.

D’fhoilsigh CCFGCL Treoir ar Chúrsaí Oiliúna agus Cheardlanna 2005-2006 a thug sonraí faoi gach cúrsa agus ceardlann a bhain le cúram leanaí i bhFine Gall agus sna ceantair máguaird. Tionóladh Fóram Ghníomhaireacht Oiliúna i Mí Mheithimh 2005 ar ar fhreastail ionadaithe ó FÁS, CGO Co. Átha Cliath, na EDNCL, Fheidhmeannacht na Seirbhíse Sláinte, chomhlachtaí príobháideacha oiliúna agus Bhord Fiontraíochta Contae Fhine Gall. Ba é cuspóir an chruinnithe soláthar oiliúna ar fud Fhine Gall ar mhodh comhordaithe a chinntiú le dúbláil a sheachaint agus an úsáid is fearr acmhainní a chinntiú.

Seirbhísí Comhtháite

CAPIF – CEANTAIR  A  ATHBHEOCHAN TRÍ  PHLEANÁIL,  INFHEISTÍOCHT  AGUS  FHORBAIRT

Is aidhm do Chlár CAPIF (Ceantair a Athbheochan trí Phleanáil, Infheistíocht agus Fhorbairt), a tugadh isteach ar dtús i 2001, a chinntiú go dtugann Ranna Rialtais, Údaráis Áitiúla agus gníomhaireachtaí reachtúla ábhartha aird tosaíochta do cheantair sa tír atá sainithe a bheith faoi mhíbhuntáiste (i gcomhthéacs an Phlean Náisiúnta Forbartha).

Ainmníodh Baile Bhlainséir mar cheantar CAPIF i Mí na Nollag 2001.

CUSPÓIRÍ  FORIOMLÁNA  CHLÁR  CAPIF

Ba chóir go dtiocfadh na nithe seo a leanas as forfheidhmiú phlean CAPIF:

· Feabhsuithe i gcomhshaol fisiciúil agus sóisialta eastát tithíochta sa cheantar CAPIF;

· Níos mó infheistíochta i seirbhísí agus in áiseanna sláinte as a dtiocfaidh sláinte agus leas feabhsaithe;

· A chinntiú go bhfuil áiseanna agus acmhainní ábhartha/cuí don ógra ar fáil i ngach ceann de na ceithre ceantair CAPIF;

· Comhoibriú agus comhordú níos fearr idir gníomhaireachtaí stáit agus an earnáil áitiúil fhorbartha agus deonach i soláthar seirbhísí do phobail CAPIF;

· Tacaíocht oideachais, deiseanna fostaíochta agus oiliúna feabhsaithe.

GNÍOMHAÍOCHTAÍ  I  2005

Mar gheall ar anailís riachtanas agus shuirbhé a rinneadh i 2002, d’aithin áitritheoirí i ngach ceann de na ceantair CAPIF roinnt príomhthosaíochtaí. D’oibrigh clár CAPIF i gcomhpháirtíocht leis na tosaíochtaí seo a chomhlíonadh i 2005 ar na dóigheanna seo a leanas:

· Tacú le forbairt agus maoiniú thacaíocht teaghlaigh agus cúraim leanaí, agus cláir Springboard agus Lifestart san áireamh;

· Tacú le forbairt  agus maoiniú TFCI Pobalbhunaithe;

· Córas do cheantar Champas Áiseanna na Coirre Duibhe;

· Soláthar agus maoiniú áiteanna súgartha trí CAPIF i bhFaiche an Dúin, i Mullach Eadrad agus ar an Chorr Dhubh;

· Idirphlé leantach a éascú le Feidhmeannacht na Seirbhíse Sláinte agus le Cairtghrúpa Sláinte Príomhúla Mhullach Eadrad do sheirbhísí feabhsaithe atá ann agus sheirbhísí feabhsaithe atá pleanáilte sa cheantar;

· Taighde a choimisiúnú agus stocaireacht rathúil a dhéanamh ar FÁS faoin riachtanas le hIonad Oiliúna Pobail do Bhaile Bhlainséir.

Éascaíonn CAPIF infheistíocht mhionscála i bpobail áitiúla trí mhaoiniú Giarála Rialtais. I 2005 chuidigh na cistí seo le tacú le:

· Feabhsú Eastát: Soilsiú, colbhaí, pábháil agus ballaí críche;

· Bearta tráchta: Rampaí moillithe agus cosáin;

· Scéimeanna TFCI Pobalbhunaithe;

· Áiteanna súgartha;

· Caipiteal Spóirt (breisithe);

· Beart Comhionannais do Mhná.

I measc na réimsí ina raibh CAPIF ag obair i gcomhpháirtíocht le seirbhísí níos fearr, comhtháite a sholáthar, tá cuir chuige le déileáil le bainistíocht eastáit agus sábháilteacht phobail, seirbhísí sláinte agus oiliúint agus oideachas.

ATHBHREITHNIÚ  AR  DHUL  CHUN  CINN

Ghlac CAPIF mar chúram air féin athbhreithniú iomlán a dhéanamh ar a dhul chun cinn i bhforfheidhmiú na moltaí ó anailís riachtanas na gceithre pobal go mall sa bhliain 2005. De na 51 tionscadal i bplean 2002 CAPIF, fuarthas amach go raibh 25 díobh curtha i gcrích go hiomlán, go raibh 17 díobh ag dul ar aghaidh i gcónaí agus gur bheag dul chun cinn a bhí déanta ag 9 díobh. Sa tréimhse idir Samhain 2004 agus Samhain 2005 fuair tionscadail a bhí i bplean CATIF nó a bhí ceadaithe ag leibhéal CAPIF níos mó ná €31/2 milliún infheistíochta. I measc na dtosaíochtaí do 2006 beidh forbairt agus maoiniú ionaid oiliúna pobail, dóthain áiseanna sláinte i Mullach Eadrad agus ar an Chorr Dhubh agus méadú eolais agus tuisceana faoi Acht an Gharda Síochána 2005, go háirithe míreanna 35 – 37 agus an iarmhairt agus an acmhainn is dóiche a bheith aige do cheantair CAPIF.

FÓRAM  POBAIL  FHINE  GALL

CÚLRA

Bunaíodh Fóraim Phobail agus Dheonacha a chéaduair le hionchur na bpobal i bpróiseas an BFC agus Coistí Beartais Straitéisigh an rialtais áitiúil a éascú. De réir an Pháipéir Bháin Ag Tacú le Gníomhaíocht Deonach gríosaítear gníomhaireachtaí eile san earnáil phoiblí atá ag feidhmiú ag leibhéal áitiúil le húsáid a bhaint as an Fhóram le haghaidh comhairliúcháin.

Is glór ionadaíoch na hearnála pobail agus deonaí i bhFine Gall Fóram Pobail Fhine Gall. Bunaíodh i Mí Mhárta 2000 é agus tá 24 comhalta air a bhfuil réimse leathan leasanna acu.

Gníomhaíonn an Fóram mar ardán do ghrúpaí Pobail agus Deonacha le teacht le chéile agus a dtuairimí a nochtadh agus beartas comhchoiteann a fhorbairt ar cheisteanna a théann i bhfeidhm ar Fhine Gall, agus lán chomh tábhachtach, cuireann sé ar chumas ghnáthshaoránach tionchar a imirt ar chinntí chomhlachtaí reachtúla.

AIDHMEANNA

· Rannpháirtíocht níos mó a spreagadh i gcinnteoireacht phoiblí;

· Féachaint le dul i bhfeidhm ar ghrúpaí agus ar dhaoine aonaracha sa phobal le bheith gníomhach go díreach agus iad a chumasú;

· Gníomhú mar chatalaíoch le tionchar a imirt ar fhorbairt inbhuanaithe Fhine Gall;

· An Fóram a fhorbairt mar acmhainn don Earnáil Phobail agus Deonach agus gníomhú mar chomhlacht rannta eolais agus líonraithe d’eagraíochtaí comhaltais;

· Tacú le hionadaithe tofa le cuspóirí beartais an Fhóraim a bhaint amach.

IONADAÍOCHT

Tá ionadaíocht ag an Fhóram ar Choistí Beartais Straitéisigh seo a leanas Chomhairle Contae Fhine Gall:

· CBS Pleanála agus Forbartha (2);

· CBS Iompair (3);

· CBS Pobail, Áineasa, Taitneamhachtaí agus Ginearálta (3);

· CBS Tithíochta (2);

· CBS Comhshaoil (3).

Lena chois sin, tá ionadaíocht ag an Fhóram ar BFFG:

· An Coiste Monatóireachta ar Chuimsitheacht Shóisialta (Cathaoirleach);

· An Coiste Stiúrtha ar Chomhtháthú Feabhsaithe;

· Coiste an Tionscnaimh Rannta Sonraí (Cathaoirleach);

· An Coiste Monatóireachta ar Fhorbairt Gheilleagrach.

COMHAIRLE NA NÓG

Is fóram é Comhairle na nÓg Fhine Gall do leanaí agus dhaoine óga ar fud an chontae le ceisteanna áitiúla agus náisiúnta a bhaineann leo a phlé. Faigheann sé tacaíocht ó BFFG i gcomhpháirtíocht le coiste stiúrtha ilghníomhaireachta. Roghnaítear ceithre toscaire is fiche gach bliain ag a gcomhpháirtithe i bpróiseas comhairliúcháin ar fud an chontae, le hionadaíocht a dhéanamh do dhaoine óga i ngach ceann de shé toghcheantar Fhine Gall. Tá an comhaltas reatha idir 9 – 17 bliain d’aois. Ghlac seachtar de na toscairí níos sine páirt i nDáil na nÓg bhliantúil ar 19ú Márta 2005 i bPáirc an Chrócaigh.

Ghlac Comhairle na nÓg Fhine Gall páirt fosta i roinnt gníomhaíochtaí le linn na bliana, agus an Oifig Náisiúnta Leanaí, Comhairle Náisiúnta Óige na hÉireann agus an Roinn Oideachais agus Eolaíochta san áireamh. Tá dlúthchaidreamh oibre déanta ag Comhairle na nÓg le Comhairle Contae Fhine Gall, ina n-áirítear páirt a ghlacadh i gcruinnithe comhairliúcháin leis an Oifigeach Oidhreachta agus cruinnithe a thionól le roinnt comhairleoirí le ceisteanna arbh ábhar imní iad a phlé. Ba shonrach an éacht gur dáileadh suíochán dóibh ar CBS Pobail agus Ginearálta.

Bhí cruinniú ag Comhairle na nÓg fosta le 7 comhairleoir i Mí Aibreáin 2005 nuair a thug an Chomhairle gealltanas go mbuailfeadh siad le Comhairle na nÓg ar bhonn rialta. Chuir Comhairle na nÓg fosta tuarascálacha i láthair na 3 Coiste Ceantair Áitiúil ar thionscadail taighde a bhí bunaithe go háitiúil faoi áiseanna do dhaoine óga.

Ag leanúint ar aghaidh ó chuairt rathúil a thug Parlaimint Óige Birmingham ar Fhine Gall i 2004, thaisteal dáréag comhalta ó Chomhairle na nÓg Fhine Gall go Birmingham i Mí na Samhna 2005 mar chuid den chlár malartaithe seo. Bunaíodh gníomhaíochtaí ar fhiosrú faoi bhealach isteach a fháil chuig na meáin áitiúla agus náisiúnta le guth na hógbhaidhe a chur chun tosaigh. Chuimsigh an chuairt seo fosta cuairt ar Theach na dTiarnaí le bualadh leis an Tiarna Hunt, Rúnaí Parlaiminte in Oifig na nOibreacha agus na bPinsean.

Tiomantais Seachtracha

Déanann foireann BFFG ionadaíocht do leas an Bhoird ar roinnt coistí, bord agus foirne tionscadail, agus iad seo a leanas san áireamh:

AN  CLÁR  CRÍOCHNAITHE  SCOILE

Is tionscnamh de chuid an Roinn Oideachais agus Eolaíochta na Cláir Chríochnaithe Scoile (CCS), ata dírithe ar na scoláirí sin a d’fhéadfadh sé go mbeadh deacrachtaí acu ar scoil agus a d’fhéadfadh a bheith i mbaol an scoil a fhágáil go luath. Trí thionscnaimh éagsúla le linn am scoile, i ndiaidh am scoile agus le linn laethanta saoire na scoile, féachann siad le tacaíocht a thabhairt do na scoláirí agus cur ar a gcumas taitneamh a bhaint as eispéireas na scoile.

Mar chuid d’athchóiriú an Rialtais Áitiúil, iarradh ar Bhoird Fhorbartha Cathrach agus Contae suí ar Bhoird Bhainistíochta aon Chláir Chríochnaithe Scoile taobh istigh dá gcríocha. Tá ionadaíocht ag BFFG ar na ceithre CCS i bhFine Gall: CCSí Naomh Finnian agus an Teaghlaigh Naofa i Sord agus Clár Deiseanna Oideachais Bhaile an Bhlácaigh/Radharc an tSléibhe  (CDOBBRS) agus Clár Deiseanna Oideachais Le Chéile (CDOLC) i mBaile Bhlainséir.

Tá sé curtha in iúl do Choláiste Pobail Bhaile Brigín agus do Naomh Iosaif ar an Ros anois go gcuimseofar i gclár DEIS iad ó bhliain acadúil 2006/7 i leith, agus go bhfaighidh Coláiste Pobail Bhaile Brigín Clár Críochnaithe Scoile faoi DEIS chomh maith. Tá tionscnamh DEIS deartha lena chinntiú go mbainfidh na scoileanna is mó atá faoi mhíbhuntáiste leas as pacáiste cuimsitheach tacaíochtaí, agus san am chéanna ag cinntiú go bhfaigheann scoileanna eile tacaíocht leantach de réir an leibhéil míbhuntáiste i measc a gcuid daltaí.

COMHGHUAILLÍOCHT  THUAISCEART  ÁTHA  CLIATH  (NORDUBCO)

Cuireadh síos ar Chomhghuaillíocht Thuaisceart Átha Cliath mar “mheitheal smaointe réigiúnach le forbairt gheilleagrach, shóisialta agus chathartha i Réigiún Thuaisceart Átha Cliath. Soláthraíonn sé spás neodrach do phlé agus dhíospóireacht idir institiúidí poiblí agus na gníomhaireachtaí forbartha áitiúla le tabhairt faoi na príomhcheisteanna straitéiseacha atá os coinne Thuaisceart Átha Cliath.” Mar chomhalta de Bhord Chomhghuaillíocht Thuaisceart Átha Cliath, tá ról tionchair ag BFFG i bhforbairt beartais agus i ndéanamh taighde.

STAIDÉIR  TAIGHDE

Chuimsigh Tionscadail Taighde i 2005:

· Staidéar ar Dhorchla Baile Átha Cliath – Béal Feirste;

· Straitéis Infheistíochta Isteach;

· Réadlann Eisiaimh Shóisialta.

STAIDÉAR  CNUASAIGH

I Mí Feabhra 2005 chuir Comhghuaillíocht Thuaisceart Átha Cliath an tuarascáil deiridh de Próifíl Tionsclaíochta Chontae Fhine Gall: Na hImpleachtaí do Chnuasfhorbairt sa Todhchaí (Dr. Helen McGrath) i láthair.

COISTE  CORPARÁIDEACH  CHÓRAS  FAISNÉISE  GEOGRAFAÍ  (CCFG)

Tá coiste Corparáideach CFG bunaithe ag Comhairle Contae Fhine Gall le ceisteanna faoi bhainistíocht sonraí, rannadh sonraí agus chaighdeánú sonraí idir agus i measc na Rannóg éagsúil a bhaineann úsáid as CFG, a iniúchadh. Tá tosaíochtaí áirithe CFG, atá le forfheidhmiú thar an Rialtas Áitiúil uile, aitheanta ag an choiste. Tá roinnt córas ann faoi láthair nach bhfuil cumas iomlán CFG acu agus cothaíonn agus tacaíonn an coiste le haistriú sonraí isteach i bhformáidí CFG le tionchar agus éifeachtacht phleanáil seirbhíse a mhéadú.

Is rannpháirtí gníomhach Bord Forbartha Fhine Gall sa straitéis Chorparáideach CFG i gComhairle Contae Fhine Gall. Ceadaíonn a rannpháirtíocht ar an choiste seo do BFFG tabhairt faoi chomhréimsí imní le Rannóga eile na Comhairle. Tá cuntas níos mionsonraithe ar thionscadail agus ghníomhaíochtaí agus thosaíochtaí CFG an Bhoird ar leathanach 13.

Cumarsáidí

NUACHTLITIR

D’fhoilsigh an Stiúrthóireacht dhá nuachtlitir i 2005, i Mí Mhárta agus i Mí Dheireadh Fómhair. Is gné leantach de nuachtlitir BFFG léarscáiliú Fhine Gall, ag baint úsáide as eolas staitistiúil.

Dhírigh eagrán an Mharta ar acmhainn iomlán CFG (Córais Faisnéise Geografaí) a léiriú. Thaispeáin léarscáil mhionsonraithe de cheantar Bhaile Brigín samplaí d’áiseanna sa cheantar (Spóirt, Pobail, Ionad Sláinte agus Oifig Phoist). Cuirfidh an méadú daonra réamh-mheasta brú mór ar an leibhéal áiseanna atá ann faoi láthair.

Bhain eagrán Dheireadh Fómhair úsaid as staitisticí as tuarascáil na Gníomhaireachta do Chomhrac na Bochtaineachta Ag Léarscáiliú Bochtaineachta: Pátrúin Náisiúnta, Réigiúnacha agus Chontae le léarscáil a tháirgeadh a thaispeáin Fine Gall i gcomórtas le contaetha eile in Éirinn. D’fhionn an tuarascáil go raibh leibhéil ísle bochtaineachta i bhFine Gall i gcomórtas leis an chuid eile den tír.

Is é príomhaidhm na nuachtlitreach obair an Bhoird agus an dóigh a dtéann beartais agus gníomhaíochtaí an Bhoird i bhfeidhm ar fhorbairt gheilleagrach, shóisialta agus chultúrtha Fhine Gall a aibhsiú. Tá ailt ann fosta a aibhsíonn forbairtí taobh istigh d’eagraíochtaí na gcomhaltaí.

I 2006, is rún go n-iniúchfar ionchorprú Nuachtlitreach BFFG i Saol Fhine Gall – nuachtlitir Rannóg Pobail, Áineasa agus Taitneamhachtaí Chomhairle Contae Fhine Gall.

LÁITHREÁIN  GHRÉASÁIN

Aithníonn an Stiúrthóireacht tábhacht an idirlín mar mhóruirlis chumarsáide agus ó athsheoladh laithreán gréasáin BFFG (www.fdb.ie ) rinneadh athbhreithniú ar ábhar an láithreáin ghréasáin agus tugadh chun dáta é go rialta.

Is é príomhaidhm an láithreáin an pobal a chur ar an eolas faoi obair an Bhoird. Tá “áit do chomhaltaí amháin” ar an láithreán fosta, a sholáthraíonn rochtain ar dhoiciméadacht an chruinnithe reatha agus an chruinnithe roimhe. Tá roinnt gnéithe tarraingteacha ag an láithreán fosta, mar an Vox Pop a d’iarr ar an phobal a dtuairim a nochtadh ar cheisteanna ar ábhar imní don phobal iad.

Bhí toradh i 2005 ar an obair a rinneadh i 2004 le láithreán gréasáin BFFG a athdhearadh agus a athchoincheapadh. Mhéadaigh líon na gcuairteanna laethúla ó 30 ar an mheán i 2004 go 59 ar an mheán i 2005. Ba é 21,000 iomlán díorthaithe na n-amas don bhliain, 10,000 níos mó ná 2004.

TUAIRISCÍ  DO CHOMHAIRLE  CONTAE  FHINE  GALL

Tuairiscíonn an Stiúrthóireacht ar a gníomhaíochtaí do chruinnithe míosúla Chomhairle Fhine Gall.

Aguisín 1 – Comhaltaí Coiste1
AN COISTE MONATÓIREACHTA AR CHUIMSIITHEACHT SHÓISIALTA

Andrew McCann  Fóram Pobail Fhine Gall

                               Cathaoirleach

Michelle Butler  Coiste Contae Fhine Gall um Chúram Leanaí 

Linda Curran  Comhpháirtíocht Ceantair Bhaile Bhlainséir

Ronnie Fay  Pointe Pavee

Brenda Fleming  An Rannóg Tithíochta, CCFG

Mal Geraghty  An Garda Síochana

Folamh2  CGO Co. Átha Cliath

Eddie Matthews  Feidhmeannacht na Seirbhíse Sláinte

Emer Mulligan  Comhoibriú Fine Gall

Colm O’Neill  An Roinn Gnóthaí Sóisialta agus Teaghlaigh 

Kieran O’Reilly  Comhairle Cheardchumann Bhaile Átha Cliath

Breffni O’Rourke  CAPIF

Pat Queenan  An Rannán Pobail, Cultúrtha agus Spóirt, CCFG

Tim Tynan  FÁS

Pat Queenan  An Rannóg Pobail, Áineasa agus Taitneamhachtaí, CCFG

AN COISTE SONRAÍ CONTAE

Anne Brophy  Fóram Pobail Fhine Gall

                        Cathaoirleach

Dominic Byrne  An Rannóg T.E., CCFG

Aidan Coss3  FÁS

Kevin Hannigan  An Roinn Gnóthaí Sóisialta agus Teaghlaigh

Tony Grehan  An Garda Síochána

Orla Treacy  Feidhmeannacht na Seirbhíse Sláinte

Conor Ryan  Comhpháirtíocht Ceantair Bhaile Bhlainséir

Kieran O’Sullivan  CGO Co. Átha Cliath

COISTE STIÚRTHA COMHTHÁITE FHEABHSAITHE

Anne Brophy  Ionad Acmhainní Teaghlaigh Bhaile Dúill

Michelle Butler  Coiste Contae Fhine Gall um Chúram Leanaí

Linda Curran  Comhpháirtíocht Ceantair Bhaile Bhlainséir

Jeanne Deegan  Comh. Teo. LEADER Átha Cliath Tuaithe

Joe Doyle  Tascfhórsa Áitiúil Drugaí Bhaile Bhlainséir

Susan Fox  Tionscadal Forbartha Pobail Bhaile an Bhlácaigh

Felix Gallagher  Tionscadal Forbartha Pobail na Coirre Duibhe

Nuala Kane  Tionscadal Forbartha Pobail Mhórcheantair Bhaile Bhlainséir

Emer Mulligan  Comhoibriú Fine Gall

Breffni O’Rourke  CAPIF Bhaile Bhlainséir

Catherine Joyce4  Tionscadal Forbartha Lucht Siúil Bhaile Bhlainséir

Eileen Nash  Ionad Acmhainní Teaghlaigh Radharc an tSléibhe

Senan Turnbull  Bord Forbartha Fhine Gall

Hilary Kendlin  Bord Forbartha Fhine Gall

Niall Sexton  Fóram 15

AN COISTE MONATÓIREACHT AR FHORBAIRT GHEILLEAGRACH

Lorcan O’Toole  Teagasc

                             Cathaoirleach

Gail Eames  Fóram Gnó Fhine Gall

Charlie Kurtz  Fóram Pobail Fhine Gall

Conor Agnew  UFT Éireann

Deiric O’Broin  Comhghuaillíocht Thuaisceart Átha Cliath

Elaine O’Sullivan  Turasóireacht Fine Gall

Jeanne Deegan  Comh. Teo. LEADER Átha Cliath Tuaithe

Tony Lambert  Fóram Gnó Fhine Gall

Noel McCabe  Fiontraíocht Éireann

Oisin Geoghegan  Bord Fiontraíochta Contae Fhine Gall

Paul Fennelly  FÁS

AnneMarie Farrelly  Comhairle Contae Fhine Gall

Tom Simpson  Comhairle Cheardchumann Bhaile Átha Cliath

   1Ar 31ú Nollaig 2005 

   2D’éirigh Fiona Hartley as i Mí Eanáir 2005

   3Tháinig in áit Bernard Farry

   4Tháinig in áit Mary O’Sullivan

Aguisín 2 – Foireann BFFG

AN RÚNAIREACHT

Senan Turnbull  Stiúrthóir

Anita Morris  Rúnaí don Bhord

Ciarán Staunton  Oifigeach Riaracháin

Hilary Kendlin  Oifigeach Riaracháin

Jackie Roberts  Oifigeach Foirne Cúnta

Siobhan O’Donnell  Oifigeach Cléireachais

Ian McGuinness  Céimí CFG (Sealadach)

Frances Reilly/Vera Hatch  CP don Stiúrthóir

Aguisín 3 – Giorrúcháin 

CCBB  Comhpháirtíocht Ceantair Bhaile Bhlainséir

BFC     Bord Forbartha Contae

TFP     Tionscadal Forbartha Pobail

COFG  Comhoibriú Fine Gall

CTP     Creat Tacaíochta Pobail

LOS     An Lároifig Staitisicí

UABAC  Údarás Aerfort Bhaile Átha Cliath

TR       Toghroinn 

IGT     Institiúid Gheilleagrach agus Taighde

FÁS     Foras Áiseanna Saothair

FGFG  Fóram Gnó Fhine Gall

CCFG  Comhairle Contae Fhine Gall

CCFGCL  Coiste Contae Fhine Gall um Chúram Leanaí

BFCFG  Bord Fiontraíochta Contae Fhine Gall

FPDFG  Fóram Pobail agus Deonach Fhine Gall

BFFG   Bord Forbartha Fhine Gall

RSFG   Réadlann Scileanna Fhine Gall

FSS       Feidhmeannacht na Seirbhíse Sláinte

CAT     Clár Ardtacaíochta

UFT     An tÚdarás Forbartha Tionscail

ITBB   An Institiúid Teicneolaíochta, Baile Bhlainséir

FPLAAC   Fóram Pháirtithe Leasmhara Aerfort Átha Cliath

OCAC    Ollscoil Chathair Átha Cliath

ROE    An Roinn Oideachais agus Eolaíochta

ITAC   Institiúid Teicneolaíochta Átha Cliath

RGST   An Roinn Gnóthaí Sóisialta agus Teaghlaigh

TRC    Toghroinn Ceantair

PCA    Plean Ceantair Áitiúil

EFA & FP   Eagraíochtaí Forbartha Áitiúla & Forbartha Pobail

PGNAC   An Plean Gníomhaíochta Náisiúnta in Aghaidh Ciníochais

PFN    An Plean Forbartha Náisiúnta

INARS   An Institiúid Náisiúnta d’Anailís Réigiúnach agus Spásúil

ONE   Ollscoil Náisiúnta na hÉireann

CAPIF   Ceantair a Athbheochain trí Phleanáil, Infheistíocht agus Fhorbairt

GSI    An Ghníomhaireacht um Sholáthar Iarnród

LACT   Comh.Teo.LEADER Átha Cliath Tuaithe

SCB   Staitisticí Ceantar Beag

CMCS   An Coiste Monatóireachta ar Chuimsitheacht Shóisialta

TDO   Tacaíocht do Dhianoiliúint

TT    Téarmaí Tagartha

CGO   Coiste Gairmoideachais

Bosca 174   Áras an Chontae   Sord   Fine Gall   Co. Átha Cliath

Teil: 01-890 5095   Facs: 01-890 5109

Rphost: fingaldev@fingalcoco.ie   Láithreán gréasáin: www.fdb.ie 

